Presidenten William McKinley
1843-1901

Gi este na pinenta, si Presidente William McKinley
humakkot i mappa nu tinaitai, “Isla de Puerto Rico.”
Hulio 25, 1898 i fechan i dokumento, este na ha’ani
na hinatme Puerto Rico nu i tropan Estados Unidos gi
duranten Geran 1898. | tinampen-agila na kolumna,
tinteru, yan pluma gi sanhilo’ lamasa kumunsidera
nuebu na kapitulu gi historian Estados Unidos ni para
u tinige’ as McKinley.

| inipos attista as Francisco Oller y Cestero
matungo’ para pinentan still-life, pat che’cho’ atte
ni’ rumiprisesenta ti mangalalamten na kosas, inatan
naturat, yan litratun manfayi ni muna‘a’annok i
estao-fia Puerto Rico. Pentot gi Kotten Espanot gi
1870 tantos, annai ha ganna parehu na estao sigun
i nuebu na Estados Unidos na colonial government
despues di 1898. Guini, ha na’annok si McKinley
gi siknifikante na momentu, annai i Estados Unidos
kumonsagran-maisa gui’ para imperion sanhiyong.

Gi diniklaran-fiha na iyon-fiha i Espafiot na
provincias de ultramar, pat probinsian sanhiyong,

gi Carribean yan i Pasifiku, i Estados Unidos tumulaika
| futuron ayu siha i manggaige gi sanhiyong--yan
giya Amerika.

Si Francisco Oller y Cestero (1833-1917)
Lafa gi lona, 1898
Rinikohen Dr. Eduardo Perez yan familia



Si James Monroe
1758-1831

Si James Monroe i mina’ singko na presidenten i
Estados Unidos, mafetbe dos tetminu (1817-25). Ha
patte i hinenggen Thomas Jefferson na i dinangkulon
teritoriat para u dirihi asta i dinanfia’ politiku gi
Estados Unidos. Gi tinattiyen i mudelon i Louisiana
Purchase gi 1803, si Monroe yan i sekritarion estadu,
si John Quincy Adams, kumombense Espafia para u
mabende Florida guatu gi Estados Unidos gi 1819.

| mas empottante na inentregan Monroe,

i mensahi para Konggresu gi Disembre 2,

1823, mafa’na’an despues, i Monroe Doctrine.
Matuge’ duranten i geran independienten Latin
Amerika kontra Espafa (1809-26), ha deklara i ti
minalago’-fiha i Estados Unidos para u ma konsigi

i kolonialismon Europeo giya Amerika ya masenas i
intension i Estados Unidos para u fotte na pudet gi
uriya. Gi 1898, i Monroe Doctrine muna’i rason ayu
i manmalago’ na u ekstende gui’ i Estados Unidos
para u malakngos Espafia ginen i Caribbean. Lao,

i kumokontra este siha na taotaogues ma angokko
na i lengguahen i Doctrine para u matdisi okupasion
tano’ sanhiyong siha.

Chester Harding (1792-1866)

Lafa gi lona, 1829

Galerian Nasionat Litratu, Enstetusion Smithsonian;
nina’en John L. yan Ann Beal Sanders para u ma onra
| famagu’on-fiiha, si Tracy Elizabeth Sanders Justus, si
Jane Nesbit Sanders, yan si William Hardy Sanders



Copyrighted, 1552, by Bailey, Dix & Mead.

Si Tatanka lyotanka (Sitting Bull)
c. 1831-1890

Si Sitting Bull (Hunkpapa Lakota) unu gi lameggai
na kabesiyon Natibu ni kumontra i lodichan
inimentan Estados Unidos gi 1860 tantos yan 1870
tantos. Maninafekta i nasion Lakota gi duranten este
na tiempo. Gi 1868, ma fitma i Sigundo na Treaty of
Fort Laramie, ni rumekoknisa i Black Hills na teritoriu
Lakota. Gi yinammak-iiiha nu i treaty, i U.S. Army
humatme i teritoriu gi 1876, ni’, gigigu yan i ma
kéfuetsa i taotao Lakota para u fafiaga gi reservation,
tumutuhon i gera.

Despues di i Batayan Greasy Grass (i Batayan Little
Bighorn) gi Hunio 25, 1876, i U.S. Army, dinirihi
as Nelson A. Miles (agapa’), pumetsigi i Lakota
ni tumattiyi si Sitting Bull para Canada. Gi 1881,
ha’ilas fumuetsas si Sitting Bull para u entregan
maisa gui’. Tumatatte si Miles dumirihi i hinatmen
Estados Unidos nu Puerto Rico gi Geran 1898.

Machule’ este na litratu annai mapresu si Sitting
Bull kanna’ dos anos giya Fort Randall.

Litratu makreditu si William R. Cross (1839-1907)
Direchon fuma’tinas gaige gi as Bailey, Dix,

yan Mead (aktibu 1880 tantos)

Inimprentan platan a’apaka’ chada’, 1882

Galerian Nasionat Litratu, Enstetusion Smithsonian



Batayan Greasy Grass
(Batayan Little Bighorn)

Gi 1876, pinat mit na Lakota, Cheyenne, yan
Arapaho mandanfia’ gi un songsong gi kanto-fia
siha i Greasy Grass River gi pa'go na Montana. Eyu
na sakkan, gi Hunio 25, si Tenienten Koronét George
A. Custer dumirihi i mina’siette na Kabayeria gi
inataka kontra i sengsong. Maniha yan kasi dos mit
na Sioux, si Sitting Bull (akague), si Crazy Horse, yan
otro siha na manma’gas, ma kontra pat ma ataka si
Custer yan i taotao-fa, ya ma igi i U.S. Army, ni’ ti
u eksperiensia taiguini na mapedi astaki i batidan
Balangiga giya Philippines gi 1901.

Este na pinentan muslin fina’tinas Amos Bad
Heart Bull (Oglala Lakota), kunisidu lokkue’ kumu
Wanbli Waphéha (Eagle Bonnet), ya ha na’kabéles i
Ogléla na tradision historian sinangan. Si Bad Heart
Bull umusa metgot na planu yan i manapalo’po’ na
figura para u na’annok tinaddong yan u ufresi inatan
distansia nu i sisenta na figuran taotao manggegera.
| rinipiten figuran taotao ha na’annok lokkue’ i potfia
na resguatdon kombaten Amerikanon natibu siha.

Si Amos Bad Heart Bull (1869-1913)

Pintura gi muslin, fecha ti matungo’
Dipattamenton Antropolohia, Muséon Nasionat
nu Historian Naturat, Enstetusion Smithsonian



Si Nelson A. Miles
1839-1925

Antes di ha planeha yan dirihi i inatakan Estados
Unidos giya Puerto Rico gi Geran 1898, si Nelson
Appleton Miles sumaonao gi U.S. Civil War (1861-65)
yan i Indian Wars gi 1870 tantos yan 1880 tantos.
Guiya chumalani i kampafa siha kontra Amerikanon
Natibu siha, kontodu ayu siha ni uma’iao si
Geronimo (Chiricahua Apache) yan si Chief Joseph
(Nez Perce). Despues di i Batayan Greasy Grass gi
1876, si Miles pumetsigi i Lakota na taotaogues guatu
giya Canada. Annai manmatto tatte giya Estados
Unidos gi 1881 ya ma atmiti i mapedden-iiha,
ha gacha’ si Sitting Bull.

Mientras bumobotdo si Miles gi uriyan sanhayan
Puerto Rico gi 1898, i lini'e’-fAa nu i batkon Estados
Unidos muna’hasso gui’ nu i eksperensia-ia siha
annai mumu yan i American Indians. Despues,
gi 1901, ha hasso tatte, “Unu ni payon nu i planan
sanlichan gi un kuatto siklo tatte, gof sifia hinassuyan
nu i batkadan dangkolo yan kulot apu na lobu siha ni
manatburotao kalalamten gi changa’ puengi, osino
i hemhom kandet ni umesgaigaihon gi machakchak,
gi enimigun-iiha.”

Si David Francis Barry (1854-1934)
Inemprentan platan a‘apaka’ chada’, c. 1895
Galerian Nasionat Litratu, Enstetusion Smithsonian



Si Henry Cabot Lodge
18501924

Senadot Massachusetts as Henry Cabot Lodge
tumanga i Estados Unidos kumu un kabesiyon mundo.
| hinengge-fia na i makumplen i Monroe Doctrine,
ni kumokontra i kolonialismon Europeo giya Amerika,
prisisu para i minantienen i “lihitimu na mina‘gas
gi i Western Hemisphere,” ni iyon Estados Unidos.

Gi inaksepta-ia nu i idehan naval theorist as Alfred
Thayer Mahan (annok gi litratu), si Lodge sumupotte

I mana’'modetnon i U.S. Navy yan i machule’ puetton
sanhiyong para estasion katbon yan estasion kometsio.
Kalan i amigu-fa yan aguguiyen politiku as Theodore
Roosevelt, si Lodge rumekoknisa Cuba, Puerto Rico,
yan Hawai'i kumu mangguailayi na estasion siha.

Despues di i pakpak i USS Maine giya Havana
Harbor gi Fibreru 15, 1898, duru si Lodge ha supotte
i gera kontra Espafa, mientras marekokninisa na
opottunida para ganansian pudet politiku yan
teritoriat sanhiyong. Despues, ha eppok i kinahat
i Kannat Panama para u achetton i tasen Atlantiku
yan Pasifiku yan na’danfia’ i pudet Estados Unidos
giya Amerika.

Si John Singer Sargent (1856-1925)

Lafa gi lona, 1890

Galerian Nasionat Litratu, Enstetusion Smithsonian;
rigalon Onorapble Henry Cabot Lodge



Rai Kalakaua |

(David La’amea Kalakaua)
1836-1891

Mafafidgu giya Honolulu yan mapoksai gi kotten
Rai Kamehameha lll, si David Kalakaua mabota rai
Hawai’i gi 1874. | aturidat-fia ma matka nu i kinahulo’
politiku yan puchonn manapaka’ taotao sanhiyong,
kontodu i disendenten New England na misioneru
siha ni manmatto gi 1820 tantos. Ha sasa’dang
I mundon Kanaka Maoli, pat Natibon Hawaiian,
yan i inimentan manfotte na Anglo-Americans giya
Hawai’i, si Kalakaua kumuttiba relasion diplomatiku
intetnasionat para u na’fitme i raino-na.

Este na krinitisisa dumokumenta i hinanao
Kalakaua para Washington D.C., ti apmam despues
ha chule’ i tronu. Gi este na binisita, si Kalakaua
umasodda’ yan si Presidente Ulysses S. Grant ya ma
planta i fina’che’cho’ para i kontratan inatulaika ni
sifia masedi i Anglo-Amerikanu na manmanananom
asukat gi iya Hawai’i para u ma’ekspotta i
produkton-niha giya Estados Unidos sin aduana.
Ma’apreba un sakkan despues, i kontrata pumoksai
| pinakpak i industrian asukat Hawai’i. Alos uttemos,
i ekonumian i atkipelagu muna’famta’ i bonitu-fa
para inimentan Estados Unidos.

Ti ma’identifika na attista, despues di si Bradley
yan Rulofson

Minatka, 1875

Galerian Nasionat Litratu, Enstetusion Smithsonian;
Mafahan ginen i gineftao na nina’i siha gi Victor
Proetz Memorial Fund



Si Theodore Roosevelt
1858-1919

Kumu Ayudante na Sikretaria i Navy desde
1897 asta 1898, sii Theodore Roosevelt gume’helu’i
i kinahat bente sais ni’ mannuebu na batkon
lulok. Despues di pakpak i USS Maine, mangge’
si Roosevelt: “Yanggen ti para ta mumuyi i
mabomba-fia i MAINE... ti mangapas hit esta
para ta hatsa hulo’ i ilu-ta gi halom i nasion siha
gi tano’. “Humuyong si Roosevelt sigundo-gi-
minandan i First Volunteer Cavalry, matungo’ kumu
i “Rough Riders,” gi i kampanan Kubanu na gera.
Este na litratu, ginen as Charles Dana Gibson,
ha na’ a'annok hafa tumaimamanu si Roosevelt ha
fotma mafa-na gi duranten i gera. Enlugat di u usa
i nina’en-Army na unifotme, ha enkatga unu ginen
i Brooks Brothers, i takhilo’” yan guaguan na tendan
magagon lalahi. Inakompania este na litratu nu i ha
pupblika na lepblo-ia gi annai tenienten koronét
I “Rough Riders” gi Ineru 1899 na nina’huyong
Scribner’s. Sinetbe i aspirasion-fia gi politika nu i
fama-fa si Roosevelt. Si Presidente William McKinley
ha nombra gui’ kumu ga’chong-ia antes di i ileksion
presidente gi 1900.

Si Charles Dana Gibson (1867-1944)
Grafitu yan konte na kre’on gi pappet, 1898
Galerian Nasionat Litratu, Enstetusidén Smithsonian



Kinahat Batkon Gera, | Maine
1758-1831

Gi Ineru 25, 1898, i batkon gera USS Maine
matto gi hanom Havana. | misidbn-fa para u prutehi
siudadanon Estados Unidos siha ni” manhinahanan
nu i mimu siha ginen i ti pumapara na Geran Cuba
put Indipendente (1895-98). Ma’angkla i batko gi
Puetton Havana asta ki pakpak ha’ yan mafondo
gi Fibreru 15, 1898 sin hafa matungo’-na taimanu.
Mas ki 260 na marineron Estados Unidos siha
manmatai guihi na aksidente, ni’ kasi masusedi put
pinakpak hotno. Lao sin hafa, meggai giya Estados
Unidos ma achachaka i Espafiot siha.

Este na litratu, ginen as Charles Theodore
Chapman, umannok i batko gi annai manma’a’angkla
I batko siha gi duranten i marinueba, yan i agaga’
yan pipino’ ga’ga’ na pentura. Makahat gi 1888 yan
makumision gi 1895, i Maine unu gi entre i fine’'nana
na batkon gera gi “nuebu” na U.S. Navy. Buente ha’
si Chapman ha entensiona este na pinenta para u ma
li'e” i marinueban i navy, lokkue’ para u ma usa kumu
litraton i minetgot i U.S. Navy.

Si Carlton T. Chapman (1860-25)

Lafa gi lona, 1888-95

New-York Historical Society; rigalon Sifiora
Carlton T. Chapman



| Hinalom i Notte Amerikanu siha
asta i Bikanan Guanica

Despues di i rendision i Espafiot giya Manila
yan Santiago de Cuba, mana’huyong i militat
U.S. kampafa giya Puerto Rico. Si Henerat Nelson
Miles (annok gi pinenta) ha planeha para u fana’yok
gi sanlichan na songsong giya Farjardo lao
matulaika i atten-fiha, buente para u ma hongang
i fuetsan i Espafiot siha. Gi machakchak kattan
gi Hulio 25, 1898, maloffan i USS Gloucester gi
sanhaya na bikanan Guanica, duru manmamaki gi
finaloffan-fiiha gi sengsong ni’ ti gof meggai na
kinalamten. Mantinattiyi nu i 3,415 na tropa ginen
i Massachusetts, Columbia, Dixie, yan Yale.

Sifla ginen i a’paka’ yan attelong na litratu, este
na pinenta ha usa ayu i takhelo’ na inatan, taiguihi
inatan paluma gi ginipon-iiha. Manladikike’ na
batko umayuda i tropa siha ni’ manana’yok mientras
i sendalu siha humahatsa i sagan-fiha gi mi‘'unai na
kanton i tasi gi Barion Carenero. Maseha a’annok
na ti gof maolek, i fuetsan U.S. manfinana’ nu i
kinentran i Espanot giya Guanica yan i sanhaya giya
Puerto Rico, annai takhelo’ i ti mangontenton-fiha
nu Espafia. Gi menos tres simana, ma ukupa nu
i Estados Unidos i isla.

Ti ma'identifika na attista

Hilet hanom gi lona, c. 1898-1950
Rinikohen Aldarondo yan Lopez-Bras, LLC,
Abugao gi Lai



Si Atmerante George Dewey
1837-1917

Gi Mayu 1, 1898, i fine’'nana na pakpak paki siha
gi i Geran 1898 hongga huyong ginen i minandan
Komandante George Dewey. Sais siha na geran
batkon i Estados Unidos na i manna’fafiaga giya
Hong Kong, matungo’ kumu i Asiatic Squadron,
ma destrosa i grupon batko ni” manggaige gi
Bikanan Manila mientras mansinasa’pet didide’
ni” manchetnudan giya siha. Despues di i Batayan
Bahian Manila, humuyong si Dewey un gof ma‘abiba
na famao ya mahatsa i puesto-fia gi atmirante.
Desde 1899 asta ki i finatai-fia gi 1917, ha mantieni
i gaifuetsa na pudet ma’‘gas gi pusision presidente
para i Henerat na Inetnon gi Dipattamenton i Navy,
ni muna’huyong i lai marinu.

Si Charles Schwab presidenten i Carnegie Steel
Company gi 1900, annai ha enkatga i pipentan
Franses as Théobald Chartran para u penta si Dewey
yan i asagua-fa, as Mildred Hazen Dewey, put u
ma tuna i fuetsan marinon Estados Unidos. Sifia ma
li'e” i makumision i pipenta as Schwab’s kumu un
manera na i endustrialista ha mantieni i aturidat-fa
gi i U.S. Navy - yan i miyon na salappe’ na i magasta
gi lilok para u huyong i grupon batko asta i lilok na
batkon gera.

Si Théobald Chartran (1849-1907)

Lafa gi lona, 1900

Galerian Nasionat Litratu, Enstetusion Smithsonian;
nina’en Frederick McLean Bugher



Batdayan Bahian Manila
Mayu 1, 1898

Gi Fibreru 25, 1898, Ayudanten Sikritarian i Navy,
si Theodore Roosevelt muna’hanao tiligrama para
i Komandante, si George Dewey, ine’etden na
u na’listo i batko siha Hong Kong. Despues di i
Estados Unidos dumeklara i gera kontra Espafia gi
Abrit, i Asiatic Squandron Dewey, nu i sais na batkon
lulok, manhanao para i Filipinas. Gi Mayu diha 1,
i batkon Dewey siha ma paki siette na mantai’‘atmas
na batkon Rear Admiral Patricio Montojo y Pasaron,
ni’ manmadestrosa todu i batkon Espafiot.

Si lldefonso Sanz y Doménech, un espafiot na
ufisiat mediku gi batko Isla de Luzon, lumi‘e’
i fine’nana na gera yan Espafia ni” maganna nu i U.S.
ya despues ha matka i gera nu i hiniyong i pinentan
lafia siha. Kontra un tirenon manmayagai na batkon
Espanot siha, ha na” annok si Sanz y Domenech i
USS Olympia na ha diririhi i USS Baltimore, Raleigh,
Concord, Petrel, yan i Boston gi lifian bataya.

Si lldefonso Sanz Domenech (1863-1937)
Lafa gi lona, 1899

The Army and Navy Club Library Trust,
Washington, D.C.



Si Alfred Thayer Mahan
1840-1914

Gi 1880 tantos, i ufisiat marinu as Alfred Thayer
Mahan gume’helo’i i hinasso put fuetsan i tasi, pat
i nina’sifa para u ma maneha i tasi para prubechon
ekonumia yan militat. Guiya muna’famta’ este na
ideha ya ha pruponi na u ma chule’ tatte i U.S.
Navy gi empottante na tinige’-fa tratadu gi 1890,
The Influence of Sea Power upon History, 1660—-1783.

Ha afitma si Mahan na i sepblan i pruduksion
i U.S. numisisita i metkao ginen i otro lugat siha, ya u
siknifikante para i lugat “ni’ umaliligao salidat, ni’ para
i hafa sina mabende” yan u guaha “mas cho’cho’
para i taotao-fiha, mas linibianu yan guinaha para
guiya mismo”. Para u lamoddong i ekonumia yan i
teritoriu, lao, kritikat un modetno na marinu. Este
ha’ na sifia macho’gue gi manmama’ marinon bap6t
yan aseru ni’ ma’usa gi mandangkolo na grupon
batko siha. Gi taiguini, sifia manggai nina’sifia i Navy
makontra—prisisu para manmafule’ teritoriu siha gi
otro lugat huyong gi tasi ya u fanmakolonisa. Alos
uttemos, i hinasson Mahan put i fuetsan i tasi muna’i
minenhallom na hustifikasion para i gera ni’ ha
ekstende gui’ desde Caribbean asta i Pasifiku.

Si Alexander Robertson James (1890-1946)
Lana gi lona, 1945

| Kulehon Naval War, Newport,

Rhode Island



Figuran Espariot siha gi i Geran
Espariot-Amerikanu

| mina’ disinuebi na siklo gi iya Espafia minatka ni
taifinitme na politika. Este na tinige’ ni’ fumaboreresi
i U.S. ha prisesenta i manma’gas politiku yan i militat
Espafia yan i tetehnan siha na lugat gi hiyong i tasi
siha giya Cuba yan i Filipinas kumu manmahulok.

Gi uriyan i talo’ na litraton Henerat U.S. Nelson
Miles, i makuadron-milaya na litratu siha annok si
Raina Maria Cristina, Ge’helo’ Espafia (1858-1929);

i lahi-ia, si Rai Alfonso XIlI (1886-1941); si Praxedes
Mateo Sagasta, Prime Minister (1825-1903); Enrique
Dupuy de Lome, Spanish Minister giya Estados
Unidos desde 1892 asta 1898(1851-1904); Valeriano
Weyler (1838-1930), Gubetnon Henerat Cuba gi
entalo’ 1896 yan 1897; yan Basilio Aqustin y Davila
(1840-1910), Gubetnon Henerat Filipinas gi 1898;
Don Carlos VII, Duke Madrid (1848-1909), ni’
klinaman i tronon Espanot desde 1868, a’annok

na ti manisiha i Espanot.

Este na pahina, ginen un ti matungo’ na
pupblikasion, a‘annok taimanu i industrian
manpupblika gi U.S. ha na’satesfecho i pupbliku
siha nu i ginagagao-niha emfotmasion put
“i inimigu” yan i kampanan militat gi manchago’
na tano’ siha.

Kompanian Franklin
Offset na litugrafiha, c. 1898
Rinikohen petsonat



LEGACION OF ESPANA. %

Katta ginen as Sefior Don
Enrique Dupuy de Lome para as
Don José Canalejas

Annai ha kontinua i U.S. Navy dumirihi i
atension-fia gi muna’modetno, un siknifikante na
siniseden diplomatiku humenot i relasion entre
i Estados Unidos yan Espana. Gi Fibreru diha 9,
1898, si William Randolph Hearst ha pupblika gi
iyo-fa New York Journal, un katta ni’ tinaggam nu i
Cuban rebels. Tinige’ Don Enrique Dupuy de Lome,
i Minestron Espafot para i Estados Unidos, para
as Don José Canalejas, Minestron Estrangheron
Espafa, yan i editot Espafa Heraldo de Madrid, i
komunikasion ha po’lo kumu didide’ ha" bali-ia
si Presidente McKinley, ya ina’agang naba’ ya
mas-fa ha’ ufrefresi i taotao siha para u maguaiya.
Mapupblika gi papa’ i na'manman na titulu
“I Mas Baba na Insutto gi Historian i Estados Unidos”
i katta ha totnge i binibon U.S. kontra Espafia, ya
inimenta i sinipotten i taotao para i Geran 1898.

Kopian i fine’nana yan uttemu na pahina siha gi katta
Kasi matuge’ gi tinalo” Disembre 1897
Kottesian i Liberian Konggresu, Washington, D.C.



| Paisanu yan i Senddlon Espariot

Despues i Army Liberasion Cuba ha hatme
i sanlichan na patte gi isla ya ma songge i
fanggualu’an tupu siha gi duranten i tiempon
manengheng 1895-96, i gubetnamenton Espariot
manoppe gi inapuntan Henerat Valeriano Weyler
kumu gubetnon Cuba. Ginen i pulitika ni matungo’
kumu reconcentracion, ha otden si Weyler i sibit
siha para u ma dingu i sanhiyong na bandan lugat
ya u ma muebi siha asta guatu gi i manmaprutehi
siha na siuda. | ginagao-fa este i para u chomma’ i
sanhiyong na lugat pacificos, pat ayu i ti manmumu
na populasion, na ti u ma asiste i mambises, pat
i ‘rebels’, gi mimon-iiha kontra i Army Espanot.
Gi 300,000 na taotao ni” manma’afuetsas para
u fanhanao asta otro lugat, dies mit siha gi
reconcentrados manmatai put chetnot pat sino
put manfalang.

| attista si Armando Garcia Menocol, ni’ sumetbe
i Army Liberasion Cuba, ha na’annok guini na
litratu i inakuentusi entre un sendalon Espafiét gi
hilo” kabayu yan un Cuban na pacifico. Kao ninana’i
mangguailaye na emfotmasion pat manlachi siha na
emfotmasion i sendalu nu i pacifico? | finatkilon este
na litratu ha na’a’annok i atburotu entre este i dos na
seksion sosiedat Cuba gi tiempon gera.

| pinenta estaba matungo’ kumu Cavalier Cubain
Si Armando Garcia Menocal (1863-1942)

Lafa gi lona, 1902

Rinikohen Emilio yan Sylvia M. Ortiz



Geran Cuba: Hefe yan Ufisiat siha
nu i Reyimenton Tarragona Na i

Mariaonao gi Dikno na Siniseden
Atmao gi i Paddock giya Saratoga

Gi duranten i Geran Dies Afios (1868-78),
manmangahat i Espafot filan kinahat para u ma
patang i inimigu ya u ma prutehi i asukat na lugat
siha gi san lagu giya Cuba. Matungo’ kumu la trocha,
este na kollat pumongle i ribolusionarion Cuba siha gi
sankattan na probinsian Oriente. Bente afios maloffan,
si Maximo Gémez yan si Antonio Maceo ma krusa i
fanhaluman mientras manmumumu i mina‘tres na
Geran Indipendenten Cuba, yan i gera ni’ ha ekstende
gui’ gi i isla. Desde ayu, i atten i militat Gomez ha
dipende gui’, ahe’ ti gi mimu lao gi sinenggen i lugat
siha nu i peninsulares (Espafiot siha ni’” manmafafiagu
gi Iberian peninsula) yan criollos (mandisendienten
Espafot siha giya Cuba), ni’ manadanfa’ yan i
gubetnamenton Espafot.

Este na litraton militat Espafiot a’annok i manma’‘gas
| Reyimenton Espariot giya Tarragona ni’ sumaonao gi
geran Potrero de Saratoga (Paddock gi Saratoga) gi
Hunio 1896. | sanlichan-asta-sankattan na makrusan
la trocha ni’ tropan Henerat Gomez siha tumutuhon
este na inataka. Todu i dos na army ma klama na
maganna este na minimu, unu gi et mas meggai
haga’ manmachuda’ na gera.

Ti ma'identifika na litratista
Kopian litratu ginen 1896
Kottesian Biblioteca Nacional de Espafa



Sagan Mama'tinas Asukat yan Kalesa

Dekada siha antes di umentalo’ i Estados Unidos gi
mina’ tres na Geran Indipendenten Cuba (1895-98),
i metkaon asukat dumifina i relasion U.S.- Cuba siha.
Antes di 1840 tantos, kana’ ha’ lamita gi kometsion
Cuba, kontodu asukat yan makinan mama’ asukat,
ha dipende direktamente gi metkaon yan fabrikan
U.S. siha. Antes di 1865, i kompanian U.S., i Moses
Taylor & Co., dinirihi as Moses Taylor yan Percy
Pyne, mumaneha kasi un-kintu gi enteru kometsion
asukat entre Cuba yan i Estados Unidos.

Gi duranten i Geran Dies Afios (1868-78), si Taylor
yan si Pyne sumupotte rebolusionarion Cuba siha
ni probension yan atmas militat siha, i disehu na
u fakpo’ ginibetnan Espafot yan i regulasion-fa
siha gi industrian asukat. Este na pinenta, ginen i
attistan Cuban as Armando Garcia Menocal, annok
i mambiabiahi gi kalesan kabayu yan i fanggualu’an
asukat gi santatte. Estaba iyon i lahen Percy Pyne
este na cho’cho’, si Percy Rivington Pyne Il, ya
mafa’na’an Ingenio con carroza (Sagan mama‘tinas
asukat yan kalesa).

Si Armando Garcia Menocal (1863-1942)
Lafa gi lona, 1894
Rinikohen Emilio yan Sylvia M. Ortiz



Manbalienten Cuba siha yan
i Banderan-Niha.

Gi Mayu 1896, mana’setbe i Madison Square
Garden giya New York kumu i lugat para i Dangkolo
na Ferian Cuban-Amerikanu. “Ha agradesi i mina‘ase’
Cuba- Debidi u mana’i asistensia” ma usa este na
sinangan nu i umotganisa siha i dinania’, todu i
membro siha gi Cuban Junta. | Junta ha konsiste
nu i Cubans siha ni’ mafiasaga giya Estados Unidos
ni" sumupopotte i indipendenten Cuba ginen
Espafa. Put feria siha, sinangan gi pupbliku, yan
i prisentasion egge’, i prop0situ para u ma atisa i
mina’‘ase’ yan i fondon salappe’ ginen i pupblikon
U.S. para u sinipotte i manggigera Cuba gi mina’tres
na Geran Cuba para Indipendiente (1895-98).

Este na prenda, pafion linu i talo’ gumaige i
politiku na ma’‘gas i kinalamten indipendenten Cuba,
si José Marti (1853-1895). Ma’aridondayi litratu-na
nu ayu siha i muma’gagasi i militat gi minimon-fiha
para indipendiente: si Maximo Gomez (1836-1905),
si Antonio Maceo (1845-1896), yan si Calixto Garcia
(1839-1898), manggina’chungi as Salvador Cisneros
(1818-1914), presidenten i Repupblikan Cuban
gi Atmas.

Ti ma’identifika na attista
Litugrafu gi linu, 1896
Rinikohen Emilio Cueto



Si José Marti
1853-1895

| tituge’ pu’ema yan hamanhasso as José Marti
dumangkolo hulo’ giya Cuba duranten i tiempo annai
i che’cho’ esklabu kritikat para ikonumihan gualo’
yan annai direchon sibit siha ti mana’fannanahong
ni" gubetnamenton Espafiot. Fine’nana na mapresu
si Marti gi annai sotteritu put ha pupblka i La Patria
Libre (I libre na tano’), un gaseta ni’ ha supopotte i
Geran Dies Afios (1868-78). Despues, ha abansa i
kinentra-na nu i makolonisa na hinasso gi meggai
tinige’, ya humuyong un minalate’ Latin American.

Ha gasta si Marti i uttemu kinse aflos madestiladu
giya New York, annai ha estapblisa i Partido
Revolucionario Cubano (Pattidan Rebolusionarion
Cuban) gi 1892. Umagang si Marti para un
uttemu na “Nisisariu na Gera” kontra Espana para
u mana’libre Cuba yan u ma mimuyi i irensian
esklabu: i tai‘inachaigua put rasa. Ha diseha para
u fa'tinas “repupblika para todos” Matai si Marti gi
Mayu 1895 gi mina’tres na Geran Indipendenten
Cuba (1895-98).

Ha fa'tinas si Miguel Diaz Salinero, después di finatai
Marti, meggai na pinentan i “Apostét independenten
Cuban,” ni’ umayuda sumimentuyi i estao Marti gi
atte yan historian Cuba.

Si Miguel Diaz Salinero (1874-1943)
Lafa gi lona, 1942
Rinikohen Sifot yan Sifiora Mike Fernandez

Rebolusionarion Cuban siha

Gi pappa’ i gubetnamenton koloniat Espafia,
mana’fanangi i ti mangonfotme siha. Maninafuetsa
siha para u fanotganisa yan u maplaneha i
rebolusion ginen hiyong. Ha estapblisa gui’ gi
1891 si Henerat Antonio Maceo (1848-1896) giya
Costa Rica después di nina’i ni gubetnamento
kasi bente kuatro mit hektarias para u fangahat
kolonian tabaku gi peninsulan Nicoya. Masagayi nu
ayu i manmana’fainangi na familia yan Cuban siha
na betiranu, ma entensiéna na lugat para sagan
ginefsaga para kinalamten rebolusionario.

Este na litratu annai gaige si Maceo gi talo’ gi
santatte na lucha yan otro siha na henerat Cuban—
mafasaonao i Afrikanu na disendente siha as Flor
Crombet (1851-1895), gi akague-iia, yan si Agustin
Cebreco (1855-1924), gi agapa’-na. Ga’Maceo
ga’lagu, “Cuba Libre”, dumeskakansa gi sanme’na.
Enlugat di ma usa i unifotmen militat siha, ma’usa
nu i henerat siha magagon fotmat, ya ma prisesenta
siha kumu mandestingto na taotao, ni” manmaolek
ha’ gi siuda parehu yan manggaige gi gera. Yan i
mata-fa matalabira gi agapa’ yan i achai-fa hulo’,
ha na’annok si Maceo un sensian aturidat gi grupu.

Ti ma’identifika na attista
Kopian litratu ginen c. 1891
Kottesian Biblioteca Nacional de Espafa



Si Antonio Maceo
1845-1896

Matungo’ kumu “The Bronze Titan,” si Antonio
Maceo gumaige gi entre i et mas matungo’ na
manma’gas militat gi kinalamten indipendenten
Kubanu. Disendenten Afrikanu ginen Santiago de
Cuba, sumaonao gi kaosan umindipendente gi
1868 kumu sendalon gera ya chaddek kahulo’ i
raya-fa para henerat, annai ha diririhi suménmaolek
na kampana siha giya Santiago yan Guantanamo.
Mumu para i mana’paran esklabu yan i finakpo’

i prinibelehon rasa, magéftungo’ gi diniklara-fa:
“taya’ mana’paka’ ni attelong, na Cuban ha"”

Despues di madulalak nu i Espafot, ha bira gui’
tatte Cuba si Maceo gi Abrit 1895, gi durante i
mina’tres na Geran Independente. Gi Oktubri guihi
na sakkan, ha na’huyong i taya’ na macho’que antes
uperasion siha giya Pinar del Rio. Gi para i uttemon
I 1896, mientras mangekesaonao gi fuetsan Maximo
Gomez giya Havana na lugat manmahongang
ya manma’ataka i taotao Maceo nu i Espafiot,
ya mapuno’ gui’ gi Disembre diha 7. Asta pa‘go,
sumaga ha’ si Maceo sumén prisisu na simbolon
nasionalismon Kubanu.

Si J.A. Suarez y Ca.

Kopian Inemprentan platan a’apaka’ chada’
ginen 1895

Kottesian Biblioteca Nacional de Espana



Si Leonard Wood
1860-1927

Gi i ginana-fa milayan onra gi 1885 para i
setbision-fa gi i kampana kontra i ma’‘gas Apache
as Geronimo, ha tutuhon si Leonard Wood i
kinahulo’-fa gi militat. Lao i Geran 1898 ni’ muna’
yumotte i chaddek na kinahulo’-fia yan kontodu
I ga'’chong-fia, si Theodore Roosevelt. Sumiha
tumutuhon i Primet Reyimenton Kabayerian
Boluntariu, mas matungo’ina kumu i Rough Riders.
| minaolek-iiiha muna’ ma’apunta si Wood kumu
gubetnon militat giya Cuba gi 1899.

Maseha si Wood tumutuhon man empottante na
cho’cho’ siha, kontodu un afottunao na kampafa
ni’ para u sinafi i kalenturan amariyu, ha go’he i
pinatang i direchon meggai na Kubanu siha. Gi 1902,
manmanprotesta i Kubanu siha gi me’nan i gima’
Wood, i palasyon gubetno, despues di ha entrodusi
i Estados Unidos i Inamenden Platt. | inamende ha
sasangan na i uttemon gubetnamenton militat U.S.
ha angongoku i ti papara na inadahen i Estados
Unidos nu i kaosan Kubanu siha.

Gi 1903, si John Singer Sargent pumenta este
na litraton Wood gi unifotme-fia, annai a’annok i
aturidat-fa. Lafe’na guihi na sakkan, humuyong si
Wood gumubetnon Moro Province giya Philippines.

Si John Singer Sargent (1856-1925)
Lafa gi lona, 1903
Galerian Nasionat Litratu, Enstetusidon Smithsonian



Kandet manilao gi Fanhaluman
Puetto, Santiago de Cuba

Gi este pupuengi na lugat, si Winslow Homer,
matungo’ put i pinenta-fa siha ni’ pudet i tasi gi
1890 tantos, ha na’annok guini na pinenta i inaligao
i North Atlantic Fleet i U.S. Navy nu i Eskuadron
Espafot. Batkon Espafot siha annai manhalom gi
Bikanan Santiago gi Mayu diha 27, 1898, ya despues
manpinengle nu i kuarentenan marinon i U.S. |
punton inatan ginen San Pedro de la Roca- trabiha
ha’ gaige gi minantienen i Espafiot—inarondeha un
toren guatdia, un lugan gaimaddok para mamaki
huyong, yan dos na karnon.

Teknolohian X-ray muna’annok na si Homer
gi tinituhon ha na‘guaha un sendalon Espafot
gi akaguen i toren guatdia, lao ha funas este
na figura huyong gi pinenta-fia. Batkon U.S.,
ni’ mana’fangguahayi dos na kandetmanilao ya
mapo’lo gi hiyong i kuadron litratu, ma na’fafila’
huyong dos na ininan kandet gi langet i puengi
yan asta guatu gi kanton tasi, annai manespipiha
batkon Espafot siha. | atension ni’ ma nana’i
i minaolek kandetmanilao gi navy muna’annok
lokkue’ i interés Homer nu teknolohia. Gi Hulio diha
3, ma kéchagi i Espafiot maneskapa, lao mafondo
todu nu i U.S. Navy i batko siha gi eskuadron.

Si Winslow Homer (1836-1910)
Lafa gi lona, 1902

| Metrupélitan na Muséon Atte;
rigalon George A. Hearn, 1906



USS Yankee, Cienfuegos 1898

Taftaf gi Abrit 1898, i U.S. Navy ha chule’ i
bapot El Norte ginen i Linan Morgan gi Southern
Pacific Railroad. Mafa’na’an dinuebu USS Yankee
ya ma’asikna guatu gi Komandante Willard H.
Brownson, ha dingu New York i batko gi uttemon
Mayu para u saonao gi pinatang i Navy giya Cuba
gi sanhaya na kanton tase-fa.

Gi Hunio diha 13, i Yankee sumaonao gi mimu yan
nos kuantos na batkon geran Espafiot siha, kontodu
i mas chaddek na batkon paki Diego Velazquez. Este
na pinenta yan i hemhom mapagahes, ha na’a’annok
i minimu hihot gi sanhaya na siudan Cienfuegos.
Despues mas ki un ora na pakpak paki, pumara i
mimu yan didide’ ha’ manchetnudan.

Si Carlton T. Chapman ginen un familian
manmangangahat batko giya New England yan
suménmaolek gi mamentan batko ni’ manggaige
huyong gi tasi. Gi duranten i Geran 1898, inempleha
gui’ ni Harper’s Weekly para u fanyunga’ ya manatkila
boten dangkolo ni’ guiya kumapitan gi tasi gi
hiyong Cuba.

Si Carlton T. Chapman (1860-1925)
Lafa gi lona, 1912

The Army and Navy Club Library Trust,
Washington, D.C.

| mapan i kalenturan amariyu para
si Dr. Jesse W. Lazear

Et mas yamo&’nana na rason gi i finatai meggai
na sendalo siha gi todu i banda gi Geran 1898 ti
I mimu na i chetnot siha, taiguihi i typhoid yan
kalenturan amariyu. | humuyong-na este, i Armen
Estados Unidos mama’tinas otganisasion inaligao
siha, taiguihi i Kumision Kalenturan Amariyu,
para u maestudia i mantanme na chetnot siha.
Ha hasngon ha’ si Jesse W. Lazear, médiku yan
membron kumisiéon, tumanmen maisa gu’ nu
| kalenturan amariyu para u chagi i hinasson
Carlos Finlay na i iamu chumalalapon i chetnot.
| mdpa ha tattitiyi i minaipen i kalentura-fa desde
Septembre diha 19, asta i finatai-fia gi Septembre
diha 25, 1900.

Tinta gi pappet, 1900
| Liberian Siensian Salit Claude Moore,
Unibetsedat Virginia



Manmacho’cho’ na emfetmeran i
U.S. Army gi First Reserve Hospital
giya Manila, Philippines

Manpriparao siha i Dipattamenton Medikon
Army giya Estados Unidos para u masupotte
antes di gera un fuetsan 25 mit na regulat siha
lao maniningak nu i finatton 270 mit na sendalu
gi tiempon gera. Gi ineppe, matutuhon i Armen
U.S. umangoku i otganisasion siha gi sanhiyong,
taiguihi i Hagan i Rebolusion Amerikanu, para u
fanmangonne’ emfetmera siha para u fanmacho’cho
put kontrata. Put i ti mamaktos na nisisidat para
emfetmera yan i ti manadanche i mangga’chong
na otganisasion siha, lao, i U.S. Army umestapblisa
un petmanente na Army Nurse Corps gi 1901.
Este na litratu, ginen i 1898, annok i famalao’an
ni manhalom para u fafnaonao gi Corps.

/

Ti ma'identifika na litratista
Inemprentan platan a’apaka’ chada’, 1898
Muséon Nasionat Salut yan Amot



Si Clara Barton
1821-1912

Si Clara Barton gume’hilu’i i kampana para u
ma’estapblisa i American Red Cross ya humuyong i
fine’'na na presidente-na gi 1881. Ha giha i nina’sinan
i otganisasion giya Cuba gi 1898, matto Siboney
gi Hulio diha 1, ya machocho’cho’ yan i U.S. Army
asta taftaf gi Septembre. Tinattitiyi i chathinasso sa’

I American Red Cross, un independente na
otganisasion, ti ha konsedera gui’ kumu ge’papa’en
i etden militat.

Annai ha entrega gui’ halom i Espafiot guihi na
Disembre, sumaga si Barton Santiago para u ayuda
todu i dos, i sendalu siha yan i tinaotao sibit. Gi 1950
na sakkan siha, mapo’lo gi siudan Santiago i estatuan
i sanhilo’ na patten i tataotao-fa si Barton gi Plasan
La Alameda para inenran i setbesion-Aa.

Underwood & Underwood (aktibu 1880-c. 1950)
Inemprentan yelatin plata siha (esteriografu), c. 1904
Galerian Nasionat Litratu, Enstetusidon Smithsonian



Lederle’s Aseptic Anti-Typhoid

Na’luhan i typhoid na chetnot para i fuetsan
U.S. gi duranten i gera. A'annok gi inestudian sais
na kampamenton manma’enggancha na gi halom
107,973 na sendalu siha, 20,738 u fantinanme ni’
typhoid yan 1,590 u fanmatai ginen i chetnot.
Maseha matungo’ ha’ hafa tumutuhon yan taimanu
machomma’ i typhoid antes di 1898, i ti numahong
areklamenton hinemlo’ gi sagan sendalu siha
dumestrosa i tropa siha. | linalalo’ gi nasion yan
inatisan i tiningo’ i pupbliku sumostieni i inareklan
salat militat siha. Despues di ma‘apreba nu i tapblan
I medikon U.S. Army gi 1908, ma entrodusi i
bakunan typhoid kumu bulontat na minidi gi
Armen Estados Unidos.

Na’an gi kristat, lilok, yan pappet, c. 1910
Muséon Nasionat Salit yan Amot



Si Carlos Finlay
1833-1915

| kalenturan amariyu pumuno’ i sendalu siha
gi duranten i i okupasion i militat U.S. giya Cuba
(1898-1902), gi annai machonek i U.S. Army
para u ma kétungo’ hafa taimanu na mannina'yi.
| medikon Cuban as Carlos Finlay prumoponi i
direksion Aiamu na hinasso, annai humuyong na
machalapon i kalenturan amariyu ginen i Aedes
aegypti na iamu. Manggaidinida gi tinituhon, i
Kumision Kalenturan Amariyu alos uttimos machagi
ya mapreba i hinasso-fna. Humuyong-ia, i gubetnon
militat Cuba, si Brigadot Henerat Leonard Wood,
numa’i otden na u mana’anglo’ huyong i sagan i
Aamu annai manmafafada’, ensigidas nina’suha
I chetnot gi ottemon 1901.

Ti ma'identifika na litratista

Kopian inemprentan yelatin plata ginen c. 1900
Kottesian Liberian Unibetsedat Miami siha,
Rinikohen Irensian Cuban



Si Jane Addams
1860-1935

| sosiat na refotmadora as Jane Addams sumangan
| fine’'nana kuentos-ina kontra emperialismo gi Abrit
30, 1899, annai ha diklara, “Para i minaolek pat
binaba gotpe ta sodda’ hit magodde gi sichuasion
entetnasionat... Kao kumeke’ilek-ta para u ta
na’chilong i sichuasion?” Ha sangan si Addams na
i Estados Unidos responsapble para u ayuda todos
ya u fanfamta’ ginen i kinalamten demokratu ya ha
mensiona na i kolonialismo ha kuestiona i fondo
na asiprasion-fa i nasion nu direchon taotao,
demokrasia, yan linibre. “I siniseden nasionat
siha dumitetmimina i aspirasion-ta, taiguihi ha’

i aspirasion-ta dumitetmimina siha i sineseden
nasionat,” ilek-fa. | muna’mahgong na che’cho’-fia
siha si Addams gi enteru i lina’la’-fa muna'fatto gi
ginanna-ia nu i Nobel Peace Prize gi 1931.

Este na litraton Addams mafa’tinas ginen i lina’la’
giya Dublin, New Hampshire, ya ha ufresi hinasson
minenhallom ni’ nina’i’i-fia si Addams siriosa, katma
pa‘a’-fa yan metgot pusision-fa. Lao si Addams, ha
chatli’e’ i litratu, ya ha fa’nana’an unu gi “anakko’ na
filan manna’triste” na litratu siha nu guiya.

Si George de Forest Brush (1855-1941)

Lana gi lona, 1906

Galerian Nasionat Litratu, Enstetusion Smithsonian;
patte gi rigalon Sifiora Nancy Pierce York yan
Sifnora Grace Pierce Forbes



“Isao Espanal”

Ti apmam despues di pakpak i USS Maine, gaseta
siha giya Estados Unidos manmatuge’ gi titulu siha
na ma akusa i minan Espafia nu i dinestroson i batko.
Este na ihemplo, ginen Matso diha 25, 1898, annok gi
New York Journal, ni’ i pumupblika si William Randolph
Hearst. Mientras un huntan imbestigasion marinu ti
ma na’sifa kumonfitma i sinaonao-fiha i Espariot gi
inataka, i gaseta umayuda muna’guaha mas sinipotte
para i gera.

| New York Journal ti apmamam ha’ na ma felisitan
maisa siha ni’ i inabansan “gasetan aksion,” un nuebu
na hineru para u gina’'om i tinaitai gaseta gi sinaonao
i sosiat yan politiku na asunto siha. Lao, ti todu
mankinembensi nu este na hinengge.

| tetminu “yellow journalism®, amariyu na tinige’
gaseta, annok fine’nana gi New York Press para u
makondena ayu na klasen tinige’ i nana'manman
yan chinaflilek emfotmasion siha gi entre i gasetan
New York Journal yan i New York World, ni’ mapupblika
nu i kontrarion Hearst, si Joseph Pulitzer. Un negatibu
na tetminu, ma’u’usa ha’ asta pa’‘go para u ma kritisisa
i malakonduktan tinige’ gi gaseta.

Kopian i ya'mé’nana na pahinan New York Journal,
Matso diha 25, 1898
Kottesian i Liberian Konggresu, Washington, D.C.



W.E.B. Du Bois
1868-1963

Unu gi et mas empottante na manmenhallom
siha gi matarabiran i siklo mina’ disinuebi, ha
estudia si W.E.B. Du Bois i finaisen put rasa giya
Estados Unidos. Kumu un kontra-impirialista, ha
sen chanda i Estados Unidos ni para u mantieni
i ginebetnan-fiha ni Philippines. Antes di 1903,
makpo’ ufisiatmente i Geran Filipinu-Amerikanu,
lao i chinandan Filipinu sigi ha’ asta 1913 gi sanhaya,
pinat Muslim na islan Mindanao.

Gi tinige’-na, si Du Bois ha hassuyi i ideha na para i
African Americans, “ayu ha’ i disehu gaige gi diningu
huyong i lenderon i Estados Unidos.” Guihi na tiempo,
ha disidi si Du Bois, “taya’ mas muna’ tai tinanga este
na prugrama na i nuebu na hinanao Estados Unidos
gi i mandafe’ yan manattelong na taotao siha giya
West Indies, Hawaii yan iya Philippines,” ya ginen
ayu ha pega i Geran 1898 gi despues di tiempon
Reconstruction na inayotte put rasa.

Si James E. Purdy (1859-1933)
Inemprentan yelatin plata, 1907
Galerian Nasionat Litratu, Enstetusion Smithsonian



Si Samuel L. Clemens (Mark Twain)
1835-1910

Gi i otro na na’an-fia Mark Twain, si Samuel
Clemens humuyong unu gi et mas maguaiya
na tituge’ ayu na klasen tinige’ i krumitisisa pat
mafa’chalek taotao politiku antes di 1873, annai
ha lakngos i attikulu gi gasetan New York Tribune
ni” chumanda un taftaf na chinagen U.S. para u
na’késaonao Hawaii. Mo’na gi tiempo, despues
di ha li'e’ tumaimanu i tinailayen kolonialismo
gi hinanao-na para nos kuantos na lugat ni’
manmasagayi nu i British gi 1895, ha adopta
mas metgot na pusision gi politika ya ha ataka
i impirialismo gi otro nasion siha.

Ha supotte si Twain i Estados Unidos nu i geran-ia
yan Espana kumu yo’sae’ na simbolu para u na’libre
Cuba, lao desganao i inatan-fia annai ha taitai i
‘Treaty of Paris’, annai i Estados Unidos ha chule’
tatte Philippines ya ha honfo’ i minimon-fiiha para
independente. Alos uttemos humuyong-ia si Twain
ma li’e” kumu ma’gas gi American Anti-Imperialist
League, inetnon kontra-impirialistan Amerikanu, ni’
chumanda i umentalo’-fiiha i gobietnon U.S. gi otro
tano’ siha na ti kumonfitme yan i prinsipat Estados
Unidos siha annai ma’estapblisa. Gi 1900, ha tuge’,
“Ti bai hu malagu’i na u mapo’lo i kaka’gquas i agila

rn

gi otro tano".

Si John White Alexander (1856-1915)
Lafa gi lona, 1912 pat 1913
Galerian Nasionat Litratu, Enstetusion Smithsonian



Si Moorfield Storey
1845-1929

Gi Hunio diha 15, 1898, gi Faneuil Hall, Boston,
I direchon sibit na abugao as Moorfield Storey
ha proklama, “Un gera ni matutuhon put para u
magannayi i Kubanu siha i direchon-fiiha para u
magubetnan maisa siha ti debi di u mafa’eskusa para
i inekstenden i aturidat-ta gi otro estrangheru siha.
| fundamento na prinsipat siha gi gobietno-ta sifia
ha’ malingu.” Manetnon yan guiya i kumokontra
i finamta’, ma’a’fiao na i Geran 1898 u sina
humuyong kumu oputunidat para hinatme. Guihi
mismo na ha’ani mahago’ nu i Estados Unidos un
Resolusion Inadanche para u danfia’ Hawaii kumu
nisisidat militat.

Gi Nubembre 1898, mana’huyong nu i
mamumuyi para direchu i Anti-lImperialist
League (AIL), i Kinentran-Imperialismo na Inetnon,
ni manmafo’gue kampafia ginen un banda asta
otro gi tano’ ya manmahago’ trenta mit na membro
siha. Ha dinunsia i AIL i mana’lamoddong teritorio,
put ha kokontra i demukratiku na prinsipat U.S. siha.
Manetbe si Storey kumu presidenten i AIL desde
1905 asta 1921 yan kumu presidenten Asosiasion
Nasionat para i Inabansan i Manattelong na Taotao
(NAACP) desde 1909 asta 1929.

Si John Singer Sargent (1856-1925)

Pinigan gi pappet, 1917

Galerian Nasionat Litratu, Enstetusion Smithsonian;
patten rigalon James Moorfield Storey



Rekot Historian i Familian
Afro-American

Este na inemprentan pappet parehu ha’
petsonat na inestudian familia yan un malitratuyi
na historian inabansan African American. Simbolon
gubetnamenton nasionat, ha na’a’annok i litraton
manmabenden esklabu, hinekkan atgidon, yan i ti
miguinaha na eskuela siha gi akague makompara
yan i finakpo’ gera na manlibre na komunidat siha,
cho’cho’ industria, yan manggeftao na eskuela
siha agapa’.

| litraton Frederick Douglass, Booker T. Washington,
i fafa’nague as Lucy C. Laney, yan i abugao as Judson
Lyons, mana’fainaonao yan si Presidente George
Washington yan Abraham Lincoln, muna’annok i
empottanten i simbolon nasionat siha gi i direchon
taotao yan direchon sibit siha para African Americans.

| dos na finatta gi sampappa’ annok i Mina’nuebi
yan Mina’'dies na Kabayeria yan i Mina’bente-kuatro
yan Mina’bente-singko na Manlalahu na Sendalon
Manattelong annai ma ayuyuda i “Rough Riders
gi empottante na batayan Cuba gi Geran 1898.
Este siha na litratu diklarasion para onran i African
American na manisiha yan i nasion.

Si James M. Vickroy (1847-1913)

Kompanian Manpupblikan Historiku (aktibu c. 1899)
Kulot na litugrafiha, 1899

Galerian Nasionat Litratu, Enstetusidon Smithsonian



Si Theophilus Gould Steward
1843-1924

Gi 1898, i mas matungo’ na fa'fa’'na’que yan
pale’ si Theophilus Gould Steward estaba chapleng
ni’ sumetbe i U.S. gi Mina’bente-singko na
Reyimento. Si Steward ha gopte i setbision este
na reyimenton African American gi tinige’-ha nu
este na lepblo. Maseha guaha na sendalon African
Amerikanu manmanli‘e” pinarehu siha gi entre
chinatsagan-niha para i direchon sibit yan ayu i
Filipinu siha, si Steward ha atan i setbision militat
kumu manera ni sifia u mimuyi para kabales na
siniudadanu. Mapo'lo si Steward giya Philippines
gi 1900. Gi setbision-ia guihi, ma apunta direktot i
eskuela siha gi i talo’ na islan Luzon.

Litratu gi fi‘on i titulon The Colored Regulars in the
United States Army

AME Book Concern, Philadelphia, 1904

Galerian Nasionat Litratu, Enstetusion Smithsonian



Si Benjamin Tillman
1847-1918

Un sinadot Demokratu para South Carolina
gi duranten i Geran 1898, si Benjamin Tillman
unu gi mas a’gang yan metgot na membro siha
nu i dangkolo yan rasista na pattidan i Inetnon
Kontra-Impirialista (AIL). Guiya umayuda dumirihi
i manmachiget-fiha i African Amerikanu siha gi
estadu-fa put ti manmana’i nu i direchon-fiha
ginen i pikatdiha siha yan ha supotte i tailayi na
kinalamten siha gi hinenfio’ manmanbobota kontra
i manattelong na taotao siha.

Kumu membron i AlL, ha apela gi kuentos-ia i
mangga’chong-ia siha, “In komprende yan rialisa
hafa este i para u guaha dos rasa gi todu i dos banda
ni’ ti sifna mandanna’ pat maniha sin u fanadafiu
yan u mas addet i lina’la’-niha ya alos ottemos
dinestrosan i sibilisasion nu i latakhelo’.”

| mangginaigen taotao siha taiguihi as Tillman
gi AIL dumirihi manmeggai na African Americans
nu i chumanda i Geran 1898 para u ma estapblisa i
mismo kontra-impirialista na inetnon siha, tatkumu
| Colored National Anti-Imperialistic League.

Ti ma'identifika na attista
Lafa gi lona, ti matungo’ i fecha
Galerian Nasionat Litratu, Enstetusidon Smithsonian



Si Harriet Bradford Tiffany Stewart
1798-1830

Gi 1823, si Harriet Bradford Tiffany Steward
yan i asagua-fa, si Charles, humanao para
Hawaii yan i sigundo na kompanihan i American
Board of Commissioners for Foreign Missions
(ABCFM). Umafakcha’ i finatton este na manaftaf
na misionarion U.S. siha yan i tinilaikan sosiat gi
inetnon Hawaiian, yan kontodu i tinilaika siha gi
rilihon yan areklamenton tano’. Yan i sinipotten Rai
Kamehameha Il, i misionariu siha muna’huyong i
tinilaika Kanaka Maoli, pat Natibon Hawaiian siha,
asta Kristianu.

Gi uriyan 1830 na sakkan, i pudet-fiiha i misionariu
siha gi ali’i, pat i nobilidat Hawaiian, taiguihi na i
manggai bisnes na taotao siha ti sifa mangontrata
tano’ para u ma atkila sin i sinipotten ayu i mafisiha
yan i ABCFM. | fuetsan i mamale’ siha yan i
desendenten-fiha makontinua manmangahat entre
| siklo disinuebi, i despues humuyong manina’iao i
ma’gas Hawaiian gi 1893.

Maseha i santatte gi este na litratu annok Hawaii,
ha fa’nunu’i i ekso’ Lake Otsego gi fi'on i sagan
Stewart gi Cooperstown, New York.

Si Charles Ingham (1796-1863)

Lana gi lona, c. 1822-23

Galerian Nasionat Litratu, Enstetusion Smithsonian;
mana’i gi inorabuenan Stewart W. Bowers

Estorian Hawai'i ginen i
Rainan Hawai’i

Annai ha tutuge’ este na lepblo, si Raina
Lili'uokalani gi tinige’-Aa put i dumankolo-fia yan i
sinisedi siha nu i mana’suha-fa gi puesto-ia, ya ha
sangan gi Morgan Report gi 1894, ni’ kuméchagi
dumifende i macho’gue giya guiya. Este na litratu
siha gi i tampen sanme’na gaige dos kahili, pat i
bakulon i estadu kumu simbolu. Mafa'tinas ginen
pulon paluma siha, kahili manempotatte na seyon
i manakhilo’ na Hawaiian siha ni” manatotche nu i
tradision i fina’tinas ginen i pilon paluma pat paharu
ni” ma’u’usa para seremonias. Un koronan flores,
hinilu’i ni un korona, umuriyayayi “Liliu”, i na’an-fa
| raina gi mafahagu-fa.

Raina Lili'uokalani (1838-1917)
Si Lee yan Shepard, Boston, 1898
Famo’luyan Tinige’ Estadon Hawai’i



Si Lorrin Thurston
1858-1931

| ieton misionariu siha ni’ manmatto giya
Hawai’i gi 1820, si Lorrin Thurston ha chonnek
mo’na ya ha klaman maisa gui’ gi pulitikan Hawaiian
siha. Gi 1886, ma ilihi para i liheslaturan Hawaii
kumu ripresentanten i islan Moloka’i yan Lana'i.
Gi tinaftaf 1887, ha fotma si Thurston i Hawaiian
League, ha na’fandanfia’i mana’paka’ na lalahen
milisia, i Honolulu Rifles, para u ma na’dafiu i pudet
Rai Kalakaua.

Mahahanhan fuetsa, este na taotao siha
umafuetsas si Kalakaua para u fitma i inamenden
i 1864 na Konstitusion Hawaii, matungo’ kumu
Konstitusion Bayonet (1887). Enfin, i nuebu na
konstitusion bumira i fuetsa ginen Kanaka Maoli,
pat Natibon Hawaiian siha, para i Estados Unidos,
| British, yan i manmangonulisa na Aliman siha, ni’
put todu menos ki singko put siento gi populasion
Hawaii. | Konstitusion Bayonet numa’i mas pudet
| eksekutibu ki i rai, ya mafa’na’an si Thurston
minestron i sanhalom gi nuebu na eksekutibon i rai.
Ha usa i fuetsan i pusision-ia para u planeha i 1893
na madirogan i gobietnon Hawai’i.

Ti ma'identifika na litratista
Inemprentan platan a‘apaka’ chada’, c. 1895
Galerian Nasionat Litratu, Enstetusidén Smithsonian



Kumitén Sinafu

Gi Ineru 1893, ha otganisa si Lorrin Thurston i
“Kumitén Sinafu,” pat i Kumitén Mana’dania’ tano’,
ni’ klumama i direchu para u fanggubetna taiguihi
i Raina as Lili'uokalani ni’ ha diklara i nina’sifa-fa
kumu i ma‘gas konstitusion Hawaii. Ma na’suha
si Raina Lili'uokalani gi ta’chong-na gi Ineru diha
17, 1893, nu un ‘coup d’état’ dinirihi ni Kumité, ya
mana’halom un temporariu na gubetnamento.

Ha gdégofayek i palabra-ia, si Raina Lili'uokalani
annai ha entrega i aturidat-ia ahe’ ti guatu gi
kado'“temporariu na gubetnamento” ni’ gine’hilulo’i
as Thurston na guatu gi “takhelo’ na fuetsan i
Estados Unidos giya Amerika.” Gi pusisién-fia ni
asunto kumu unu ni sasaonao i Estados Unidos
yan i lai intetnasionat, ha na’fiatengnaihon i raina
mana’fonhdyan i mana’suha-fa. | yinedahen
hinasso-na dumirihi si Presidente Grover Cleveland
para u fanna’i otden para u makondukta ufisiat na
imbestigasion nu i kinahulo’, ya trabiha mabota nu i
Konggresu na ti para u fanentalo’ enkuenta di Raina
Lili'uokalani. Put uttimu, ma afuetsas si Lili'uokalani
para u ritira gui’ asta i propiedat-fia giya Waikiki
ya despues asta i gima’-fa gi Washington Place
giya Honolulu.

Ti ma'identifika na litratista
Kopian litratu siha ginen 1893
Kottesian i Famo’luyan Tinige” Estadon Hawai’i

Kotchan Rosina Kalanikauwekiulani
Ayers nu i “Hawaiian Coat-of-Arms”

| mama’tinas kotcha gi tradision Hawaiian mapasa
esta papa’ nos kuantos na henerasion siha gi uttemon
I mina’ disinuebi siklo. Lao, despues di mana’suha-ia i
mina’gas Hawaiian gi 1893, i kotchan “Coat-of-Arms”
humuyong metgot na simbolon inangokko gi as
Raina Lili'uokalani.

Ha risibi si Rosina Kalanikauwekiulani este na kotcha
kumu rigalon kasamiento gi 1898. Desendenten Rai
Kamehameha 1, ni’ umestapblisa i Rainon Hawaii gi
1810. Annok i mafa'tinas-fa kuatro na bandera yan,
gi talo’, i seyon Royal Coat of Arms. | sinangan i ilek-fia
“HAWAI'l PONOT / UA MAU KE EA O KA ‘AINA | KA
PONO” pat “I lina’la’ i tano” mana’gagaige gi tininas.”

Ti ma’identifika na attista

Atgidon, seda, yan lana, 1898

Musedn Nasionat Historian Amerikanu,
Enstetusion Smithsonian

Petision kontra i Mana’danria Hawai'i

Gi 1897, pa'go mana’halom as Presidente Wlliam
McKinley ha na’halom kontrata para u mana’danfa’
Hawaii gi U.S. Senate. Ayu i manangokkuyon gi
as Raina Lili'uokalani ti mangetu ha’. Gi ineppe,
tres na otganisasion siha managang para u guaha
kinalamten para u maprotesta i mana’suha-fa.
| Hui Hawai’i Aloha ‘Aina, dinirihi as James Keauiluna
Kaulia (ramas lalahi) yan as Abigail Maipinepine
Campbell (ramas famalao’an), umotganisa petision
ginen un banda asta otro banda gi atkipelagu.

Gi Disembre 1897, machule’ nu i diligao siha gi
otganisasion un petision 556-pahina yan 21,269 na
fitma siha para Washington, D.C., annai ha taitai si
Senadot George Hoar ginen Massachusetts gi satgen
i Senadu. Gi Fibreron 1898, ha nisisisita ha’ i kontrata
i ginagagao na mayoria ya humuyong-fia mapatang.

Ha sodda’ este siha na dokumento un eskuelanten
Hawaiian as Noenoe K. Silva gi Famo’luyan Tinige’
Nasionat gi 1990 tantos. | petision siha ma kontinuha
asta pa‘go i signifikante na patten-iiha, piot gi
inapela siha guatu gi Kotten Takhelo” U.S., kontodu
i Petmanente na Kotten Atbitrasion giya | Hague.

Inetnon Patriétikon Hawaiian

Tinta gi pappet, 1897

Famo’luyan Tinige’ Nasionat yan Atminestrasion
Rekot, Sentro para Famo’luyan Liheslatura,
Washington, D.C.



Pearl Harbor: Ti Mabebende Este
na Propiedat

| linekka’-fa si Uncle Sam ha mantetieni un
piku yan pala mientras ha i‘ilao Pearl Harbor yan
mamatka-na nu “Ti mabebende” na tapbleru siha.
Mapupblika gi Hawaiian Gazette gi Hunio diha 7,
1901, este na yininga’ ha sasangan siha i atgumento
entre i manmanananom tupu yan i gubetnamenton
U.S., ni’ gi 1901 mana’guaha salappe’ para u
ma’estapblisa i sagan marinu gi bikanan Pearl
River. Lao, i duefion i manafi‘'on na tano’ siha ti
manmalago’ na u masangan presion mabende.
| inakompapafa na attikulu umadibina, “Taya’
dinida gi i tinakhelo’ balen i tano’ na i mamantetieni
nu i Gubetnamento ya siempre u fakpo’ gi aksion
kondenasion siha para u ma‘asigura i estasion
ni” maguaiya.”

Magahet, machule’ i tano’ ginen kondenasién, un
kinalamten gi annai manmachule’ propiedat petsonat
para uson pupbliku. Gi 1902, i maninhinieron U.S.
matutuhon manmangguaddok sagua’ gi Pearl
Harbor, asta ki humuyong unu gi mas dangkolo na
sagan marinu siha.

Si Ralph O. Yardley (1878-1961)
Tinta gi pappet, 1901
Famo’luyan Tinige’ Estadon Hawai’i



“Ya hafa Este”

Gi Hulio diha 4, 1894, i “Repupblikan Hawaii”
prineklama as Sanford B. Dole, i nuebu ha’ na
ma’apunta presidente-fa. Ensigidas i Estados Unidos
ha rekoknisa i Repupblika, ya Great Britain yan otro
siha na nasion pues manatatte. Ha na’huyong i
gubetnamento singko-pesos na ‘poll tax’, aduana
para kada mambobota na amko’, un opbligasion
salappe’ ni’ uttimo-fa muna’manchinemma’
meggai Kanaka Maoli, pat Natibon Hawaiian, gi
manmambota. Ha na’ye areklamenton lengguahi gi
residenten Haponés yan Chinu siha gi atkipelagu.

Gi 1896, i planon i Republican National Convention
ha na’saonao este na sinangan ni’ sumupopotte i
mana’dania’ Hawaii: “I Islan Hawaiian siha debi di
u fanminaneha nu i Estados Unidos, ya taya’ fuetsan
sanhiyong u makonsente na u ma’entalu’i.”

Este na litraton karikatura annok si Uncle Sam
na ha manteteni un lepblo ni titilon Doktrinan
Monroe yan ha gogoftaitai i planon Repupblikanu.
Mannanangga si Dole gi sanhiyong i trangka yan i
“Titilon nina’i gi as Uncle Sam nu i Islan Hawaiian
siha.” Mana’dania’ Hawaii ginen i maniha na
resolusion Konggresu gi Hulio diha 7, 1898.

Si Grant E. Hamilton (1862-1926)

Kopian inemprenta ni” mapupblika

gi gasetan Judge, 1898

Kottesian i Liberian Unibetsedat Hawaii giya
Manoa, Honolulu



Si Raina Lili'uokalani
1838-1917/

Gi este na litratu, tumotohge si Raina
Lili'uokalani gi fi‘on i tronon Hawaii, yan i adotno
siha ni” muna’a’annok i estaon tinakhelo’ha
yan i pinalao’an-fia. Gi nina’setbe-fia nu un
estilon maneran dangkolo, ha na’annok i attista
I minetgot-ia i raina kumu palao’an Kanaka
Maoli, pat Natibon Hawaiian, i ilon i estadu lao
ha hogue sin setro pat otro siha na simbolon
fuetsan minagahet. Enlugat di ayu, i pinenta
ha na’a’annok gui’ kumu ge’helo’ i mina‘gas
konstitusion ma’estapblisa nu | 1852 Ke Kumuanawai
o Ko Hawaii Pae Aina (Konstitusion Hawaiian),
ni” numa’i todu i taotao direchon-fiiha para u
fanmanbota, maseha hafa na rasa.

| finahan i raina nu este na litratu gi 1892, yan
despues i mapolo’-fa gi Palasyon ‘lolani, inenfisisa i
direchu yan inakseptan i tinakhelo” Hawaiian gi finana’
inachaken sanhiyong. | aksion-fa siha tumattiyi un
apmam na tradision nina’setben—yan guaha na
nana’dafiu—i sanlagu na fotman atte siha para u ma
su’‘on i takhelo’ na maga’ Hawaiian. Lao, mantinemba
i manakhelo’ gi 1893, ni’ alos uttemos dinirihi i
dinanfia’ Hawaii kumu teritorion U.S. gi 1898.

Si William F. Cogswell (1819-1903)

Lana gi lona, c. 1891-92

Famo’luyan Tinige’ Estadon Hawai’i

| mana’guahayen salappe’ para i konsetbasion este na
cho’cho’ atte mana’pusipble ginen i nina’en salappe’ gi
Proyekton Konsetbasién Atten Bangkon Amerika



| ‘Ahu ‘ula (I Kapan Kalakaua)

Si Rai David Kalakaua buente ha usa pat ha fata
este na kapan pulu gi tronon i manmaga’, kumu
iahu ‘ula humuyong matungo’ kumu i “magagon i
estadu” gi tinalo’ i mina’disinuebi siklo. Entension
Kalakaua i u na’kahulo’ i kotturan Kanaka Maoli, pat
Natibon Hawaiian. Gi uttemon i siklo, mumetgot na
simbolu i che’cho’ pilon paluma gi Rainon Hawaiian.
| kapa, ni’ sifa ma’intetpeti kumu litraton Kalakaua,
ha na’annok i pilon paluman natibu siha.

Si Maria Ena (1862-1924)

Agaga’ na pulon ‘i‘iwi siha, amariyu yan attelong
‘0’0 na pulu siha, yan hilon olona, gi uttemon i 1800
na siklo.

Dipattamenton Antropolohia, Muséon Nasionat nu
Historian Naturat, Enstetusion Smithsonian



Si Lola Rodriquez de Ti6
1843-1924

Ma’abiba si Lola Rodriquez put i tinige’-ha
pu’‘ema yan i pusision-fia gi direchon famalao’an,
yan i asagua-fia ni’ tituge’ gaseta, si Bonocio Ti6
Segarra, ni” muna’guahayi lugat para u fandanfa’ i
manseparatista gi gima’-fAiha giya Mayaguez, Puerto
Rico. Gi unu gi este na dinanfia’ siha, ha tuge’ yan ha
taitai i betson na’'mumu ni’ inagang i paisanu-fa siha
na u fanatma para independiente. Humuyong i betso
siha i lalai rebolusion Puerto Rico ya makanta hun gi
1868 gi Grito de Lares, i bastos na atburotu ni’ ha
ayuda umotganisa si Ramon Emeterio Betances.

Gi i lina’la’-ha yan i madulalak-fia huyong Cuba,
New York yan Venezuela, ha kondena si Rodriquez
de Ti6 i minattratan koloniat Espafiot ya mangge’
put i guinaiyan patriotiku. | mas matungo’ na
betso-ia ilek-fia:

Cuba yan Puerto Rico i dos na pappan paluma.

Yan este siha na palabra, si Rodriquez de Ti6
fumafata i umachaflilek na mimon kinentran koloniat
Puerto Rico yan Cuba gi uttemo na dikada siha gi
siklo mina’ disinuebi.

Si Fernando Diaz Mackenna (1873-1931)
Lana gi lona, 1918
Rinikohen i Ateneo Puertorriquero

Si Arturo Alfonso Schomburg

(Arthur Schomburg)
1874-1938

Despues di mana‘fakpo nu i aturidat Espafot
| yinaoyao Grito de Lares(1868) giya Puerto
Rico, i kinalamten i isla para independiente
pinatmacho’gue giya New York City. Kumu
fanasoda’an i manmadulalak politiku ginen Cuba yan
Puerto Rico, New York mafa’sagdyi nu otganisasion
dinanfia’ Antillean. Gi Abrit 1892, tinattiyi nu i
inestapblisan Marti siha (giya New York lokkue’) nu
i Partido Revolucionario Cubano, i Afro-Puerto Rican
as Arturo Schomburg, ni’ fuma’mamaolek i tinige’
para inemprenta, umayuda si Rosendo Rodriquez yan
i Afro-Puerto Rican as Rafael Serra gi inestapblisan i
otganisasion politiku Las Dos Antillas.

Humuyong si Schomburg sikritarian i otganisasion
ni’ ha ufresi para (u assiste i independienten Cuba
yan Puerto Rico” gi kontribusion salappe’ yan nina’en
atmas siha. Gi tinaftaf eksperiensia-ia si Schomburg
gi manli‘e’ futuron politiku ni’ kinentran rasista yan
koloniat para Cuba yan Puerto Rico fumotma gui’
gi karera-fia kumu eskuelanten i hinanao taotao
Africa para otro lugat siha. | dinangkolon liberia-fa
plumanta i fondasion para i New York Schomburg
Sentro para Inilao i Kotturan Manattelong.

Ti ma'identifika na litratista

Kopian inemprentan yelatin plata ginen c. 1896
Kottesian i Sentron Schomburg para Inilao i Kotturan
Manattelong; Dibision Litratu yan Inemprenta siha,
Liberian Pupblikon New York



Si Eugenio Maria de Hostos
1839-1903

Si Eugenio Maria de Hostos, un natibon Puerto
Rico, ha estudia lai yan sosiolohia giya Espana lao
nina’atburutao ni’ gubetnamenton Espanot sa’ ti
matulaika i pulitikan koloniat siha. Gi 1869, ha muebi
gui’ para New York yan sumaonao siha gi inetnon
indepiendenten Antilles. Humanao lokkue’ para
South America, annai ha chalalapon i hinassoso-fia
siha gi i kinentran koloniat. Giya Santo Domingo,
sumiha si Hostos yan i madulalak as Ramon Emeterio
Betances gi nina’huyong i Confederacion Antillana,
un federasion ni’ kuméke’abansa i independienten
Puerto Rican yan Cuba yan prutehi i dos isla, yan
kontodu i Repupblikan Dominican yan Haiti, ginen
inentalo’ sanhiyong.

Mientras matutuhon i Geran 1898, ha estapblisa
si Hostos i Liga de Patriotas Puertorriquenos
(Inetnon Mampatriotiku na Puerto Rican siha)
ya umasodda’ yan si Presidente McKinley para u
dimanda i pattesipasion Puerto Rican gi disision
politiku siha. Gi 1899 annai mafaisen nu i Washington
Post, ha diklara si Hostos,”Hu diseha na ti u masangan
gi historia na manmatrata Puerto Rico kulan ga’lagu
ni’ Amerika. Este na trinata u kontrariu gi historian-
miyu yan i enstetusion-miyu siha.

Si Francisco Oller y Cestero (1833-1917)
Lafa gi hayu, c. 1903

Muséon Historia, Antropolohia yan Atte,
Unibetsedat Puerto Rico



Hacienda La Fortuna

Ma’enkatga as Catalan José Gallart kumu litraton
i fanggualu’an-fia, este na pinenta gigu ha na’annok
i chi-fa yan i nina’sinan kapasidat-fia i industrian
asukat gi uttemon i mina’ disinuebi siklo giya
Puerto Rico. Annok ginen i akague asta i agapa’

i sagan-fiha i hagas mama’esklabu na taotao siha,
i gima’ i hacendado, pat i manananom, yan i sagan
mama’tinas asukat yan i linekka’ i chiminehan asu.
| hotnaleru gumiha i katgan tupu nu i karetan baka
asta guatu gi saga-ia, annai manggaige i pumalu
para u madirihi i tipu gi mulinu ya u mafa‘tinas

i anibat. | dispasio na klema umapunta i ti apmam
na tininok i industrian asukat Puerto Rican. | rasén
siha sumasaonao i pineddong i presion asukat siha
gi enteru mundo, i madirogan inesklabisa gi isla gi
1873, yan i maditienen teknolohia gi industria, an
ma’akompara yan Cuba.

Gaige giya Ponce, i La Fortuna estaba i “prinsipat
na mulinu” annai mamulilino i mismo tipon-fiha
yan i tipu ginen i manakihot na fanggualu‘an siha.
Para i Estados Unidos, i machule’ Puerto Rico ha
riprisesenta opottunidat para u na’ladangkolo i
industrian asukat gi isla.

Si Francisco Oller y Cestero (1833-1917)

Lafa gi lona, 1885

Muséon Brooklyn; nina’en Lilla Brown mimorias
i asagua-ia, si John W. Brown, gi inatulaika



Manutunok i Amerikanu giya Ponce
Hulio diha 27, 1898

Despues di matto U.S. giya Guanica gi Hulio 25,
1898, manhanao i tropan U.S. kattan asta i sanhaya
na puetto gi siudat Ponce, i sentron modetno na
politika yan kapitat ekonomikon i isla. Pinentan
attistan Catalan si Manuel Cuyas Agull6, i mina’lak
| puetto ha prisesenta atdet na diferensian klema
para ma’‘akompara yan i estotbo na siniente gi
Hinalom i Notte Amerikanu siha asta i bikanan
Gudanica (hihot ma‘atan).

Gi inachetton i brabu na kinalamten i isla gi
sanme’na yan U.S. na batkon gera siha manmama’ya
gi katma na hanom gi santatte, si Cuyas Agullo ha
na‘annok i yodahi na minagof ni’ ma siente nu i
meggai na Puerto Rican siha annai ma li'e’ i finatton
i fuetsan U.S. | pinenta matutuhon ginen un litratu
ni” buente machule’ ni’ i mafanagon Puerto Rico
si Frederic Ballell Maymi. Un inhenieru ginen i
mafa’na’gue-na (yan kunadon Cuyas Agulld), sumaga
si Ballell Maymi gi Ponce na barion La Playa.

Si Manuel Cuyas Agullé (aktibu c. 1850-1900)

Lafa gi lona, 1898

Museo de Arte de Ponce; The Luis A. Ferré Foundation,
Inc., nina’en Jose yan Mary Jane Fernandez



Si Luis Munoz Rivera
1859-1916

Si Luis Mufioz Rivera un ma‘gas na bos Autonomist
Party Puerto Rico, ni’ umaligao ginibetnan maisa Qi
pappa’ i gine’hen Espanot antes di 1898. Despues di
i inikupan U.S., didok i chinanda-fia nu i 1900 Foraker
Act, ni’ umestapblisa un temporariu na gubetnon
sibit yan inapuntan-U.S. na ufisiat yan didide’ ha’ na
pattesipasion taotao tano’. “Malogra siha i fuma‘tinas
este na kinahat fanfa’pusan sigi ha’ ma ripiti na ti
manpriparao hit [para ginebetnan-maisa],” ha diklara.

Gi 1904, si Munoz Rivera umestapblisa i Partido
Union de Puerto Rico, ni’ sumupotte i minanehan
i asunton taotao tano’ ya humananao ha ganna
kada ileksion para bente anos. Gi 1911, humuyong
residente komisionan Puerto Rico, i ti manbobota
na diligao i isla giya Washington, D.C. Ha kontinua
sumopotte mas inachaigua yan linibren politiku para
Puerto Rico asta i finatai-na. Este na litraton Mufoz
Rivera, kontra i santatten i U.S. Capitol, ma’engkatga
kumu nina‘en respetu para matai ginen i Kuetpon
Pulisian Insulat, ni’ ha ayuda umestapblisa.

Si Fernando Diaz Mackenna (1873-1931)
Lafa gi lona, c. 1917
Instituto de Cultura Puertorriquena



| Konsehon Eksekutibon
Atminestrasion Charles H. Allen

| Lai Foraker gi Abrit diha 12, 1900,
muna’guaha i fine’nana na gubetnamenton sibit
gi pappa’ i gine’hen Puerto Rico. | Seksion 18 gi i
Lai umestapblisa un konsehon eksekutibu ni’ onse
na membro siha ni’ inapuntan i presidente. Gi ayu
| onse na membro siha, sais debidi u fangginen i
Estados Unidos, yan i palu singko ginen Puerto Rico.

Este na litratu annok i konsehon eksekutibu gi
pappa’ i atminestrasion i fine’nana na gubetnon
sibit, si Charles H. Allen, ni” mafietbe desde Mayu
diha 1, 1900, asta Septembre diha 15, 1900. Este
na litratu machule’ buente gi kasi Hunio diha 28,
annai manasodda’ gi fine’nana biahi gi mansion
eksekutibu, La Fortaleza. Si William H. Hunt,
tumotohge gi agapa’, ma’ilihi para presidenten i
konsehu yan despues ha chule’ i ta’chong Allen
kumu gubetnon sibit. | singko na membron
Puerto Rican gi i konsehu sasaonao si Rosendo
Matienzo, si Manuel Camunas, si José Celso Barbosa,
si Andres C, Rosas yan si José de Diego.

Ti ma'identifika na litratista

Kopian litratu ginen 1900

Famo’luyan Antropolohikon Nasionat,
Muséon Nasionat nu Historian Naturat,
Enstetusion Smithsonian



Abanikon Patriotikon Geran
Espariot-Amerikanu

Este i mina’ disinuebi siklo na abaniku ha
na’‘annok litraton manma’gas militat U.S. siha gi i
kampanan Cuban. Sahnge na ehemplo ni’ taimanu
este na figura siha matungo’ gi i kotturan finahan.
| litratu siha, ginen akague asta agapa”: si Theodore
Roosevelt, si John C. Watson, si William R. Shafter,
si William McKinley, si Charles Dwight Sigsbee,
si Winfield Schley, si Robley Evans, yan
si Richmond P. Hobson.

Mafa’tinas i abaniku ginen nuebi na masiparao
na hagon pappet ni’ manmana’yi magagu ya
mana’chetton gi paliton hayu. | hagon pappet
manggaige gi figuran flores pansy, yan inemprenta
kulan ohas flores. Unu gi flores annok un masipara
na banderan Estados Unidos gi un banda ya gi otro
banda pumarehu na masipara na banderan Cuba.
Sigun gi Diksiondrion Englés Oxford, gi 1899, i palabra
“pansy” kumeke’ilek-fia “suménmaolek na taotao.”

Ti ma'identifika na attista
Litografiha, hayu, yan lulok, c. 1898
Rinikohen Kate Clarke Lemay

| Goff na Mapan Historiku nu i Geran
Espariot-Amerikanu gi Islas Caribbean,
1898

| mapa unu gi mas matungo’ na attikulu siha
ni’ mafa’tinas para kometsio ginen i industrian
inemprenta gi durante yan despues di Geran
1898. Mapupblika gi 1899, este na mapa
prumisesenta i Antilles, pat i Islan Carribean siha,
kumu lugat i biktorian militat U.S. | sanhaya na
patte gi “panhandle” Florida, ayu na lugat siha ni’
umekstetende siha halom gi estadon Alabama,
umemfisisa i empottanten hinihot i islan Carribean
siha para Estados Unidos.

| mapa, ni’ ha na'gdgofannok Cuba yan,
didide’ ha’ lokkue’, Puerto Rico, ha prubeniyi mas
emfotmasion para todu i dos isla. | na’an i puetto,
siuda siha, yan kontodu U.S. Navy na lugat siha annai
manmana’angkla, dumiririhi i uma’atan. Mas hihot na
inatan annok deskripsion siha ni” batkon militat U.S.,
taiguihi i manmabomba na siuda siha yan afuetsao
na inentrega siha. Inatan i bikanan Cuba siha giya
Havana yan Santiago, kontodu Bikanan San Juan
Puerto Rico, annok i mina‘lak che’cho’-ha i U.S. Navy
gi este na gera.

Fort Dearborn Publishing Company

Kopian sirugrafu ginen 1899

Kottesian Dibision Mapa yan Yeografiha, Liberian
Konggresu, Washington, D.C.

Mapan Plinanehan i Gera-Ta
yan Esparia

Mapupblika gi uttemon Mayu gi 1898, este na
mapa ha proklaman maisa gui’ kumu “Un Inatan
Paluma nu i Dangkolo na Yinaoyao para Libre na
Cuba.” Un ti manadotgan na dinanfia’, annok lamita
gi sankattan iya Estados Unidos, Espafia, yan todu i
tres na lugat kinalamten siha gi Geran 1898. Cuba,
“Porto Rico,” yan i Islan Philippines siha gi Pasifiku.
| fuma'titinas i mapa fuma’maolek i makkat na
cho’cho' ni’ para u mana’saonao i chagogo’ na islas
Philippines siha gi annai ha pega gi halom kahon
gi hilo’ Africa. Mientras sisigi ha’ i gera, sumaonao
lokkue” gi mapa i kabales na listan grupon batkon
U.S. yan Espafiot siha. | manmadestrosa na batkon
Espafiot siha giya Manila manmaraya huyong para
u ma’emfisisa i yinafai i inimigu.

Este na mapa mana’‘guahayi agaga’, a’paka’ yan
asut na atfilet kosa ki sifia i manmananaitai mamuebi
sigun gi rinisiben-fiha nu i diariu na nutisia siha.
Kulan mohon guaha kuatton-fiha gera gi gima'-niha,
ma’usa nu i taoato i mapa para u marastreha i
hinanao i kampafian militat yan u ma planeha i mas
maolek na aksion mo'na.

Kompanian Pinipblekan Mapan Gera
Kopian kulét na litugrafu, 1898

Kottesian i Dibision Mapa yan Yeografiha,
Liberian Konggresu, Washington, D.C.



| ‘Rough Riders”: Un Huegu

| inaprubecha-fia nu i setbision-fa gi militat para
u abansa i politiku na che’cho’-fia, si Theodore
Roosevelt ha pupblika | “Rough Riders’ kumu
lepblo gi 1899. Humuyong et mas mafahan ya,
pues tatatte, responsapble nu i kosas para marikohi
yan huegu siha gi kotturan linahyan ni’ taiguini.
Achokka’ este siha na huegu muna’lamatungo’ i
gera, ma na’annok lokkue’ i sensian distansia entre
i U.S. gi gima’ yan i lugat gera ginen hiyong siha gi
mafa’huegon famagu’on i gera.

Parker Brothers

Katton, hayu, yan lulok, 1900

Liberian Hesburgh nu Notre Dame, Dipattamenton
Hassan na Lepblo yan Rinikohen Espesiat



Tatheta siha ginen i Manbaliente
gi i Geran Espaniot-Amerikanu na
inatattiyi siha

Este siha na tatheta annok i litraton i manma’gas
militat siha yan manpolitiku siha duranten i Geran
1898. Patte este gi ladangkolo na montén ni’ sifia
ha’ nina’huyong nu i Sweet Caporal Cigarettes,
et mas matungo’ na matka gi Estados Unidos yan
Canada. Este na kompaniha alos uttemos humuyong
i American Tobacco Company (ATC). Annai matto
1901, ha go’he kabales i ATC i industrian tabaku,
kontodu giya Cuba. Gi i dechon na inatan i Geran
1898, i ATC ha na’annok i interés gi asunton Cuba
siha.

American Tobacco Company
Kulot na litugrafiha siha, c. 1901
Galerian Nasionat Litratu, Enstetusion Smithsonian



Cuban Blockade Puzzle

Gi Abrit diha 21, 1898, kuatro dihas despues
di ha diklara i Estados Unidos na para u gera yan
Espafia, si Presidenten William McKinley umotden
i Dipattamenton i Navy para u ma patang i notte
na kanton tasi giya Cuba. La’apmam, i sigundo na
pinatang humanao para sanhaya na Bahian Santiago,
ni’ humuyong siknifikante na lugat i gera. Gi este na
‘puzzle’, i pidigon siha ha riprisesenta i U.S. Navy |
manhugagando manmakombida para u fanfiehong
gi bikanan Cuba siha mientras ma eskapapayi na u
famoddong gi minan Espafot siha.

‘Masonait’ yan kristat, pappet,
katton yan ramientan bola siha, c. 1898
Rinikohen Emilio Cueto



| Huegon Geran Marinu

Este i geran marinu na huegon chansa
sumaonao pidasu siha ni’ figuran-fiha kalan
manmafa’ batkon atmas. | manhugagando u
mabira i kuetdas para u mamuebi i batkon-fiha
asta i otro bandan i tapbla ni’ i propésitu para u
fanmatto Cuba, Puerto Rico pat Philippines para u
mahatsa i banderan U.S. Mana’lachi este na mapa
para u riprisenta i Sanhayan Florida gi fi'on Hong
Kong—todu i dos puetton hinanao para fuetsan
marinon U.S. gi duranten i gera.

Ti ma'identifika i fuma’tinas
Katton, pappet yan hayu
Rinikohen Emilio Cueto



Si Uncle Sam Gumegera yan Esparia

Este na huegon tapbla, ni’ guaha yininga’
manafamao na batko siha gi U.S. Naval Fleet yan i
Spanish Armada, ha gagagao nu i manhugagando
para u makonne’ i “inimigu” gi i sisigi ha’ na Geran
1898. A'annok guini minatkan tano’ atkitektura,

i huegu ma‘anunsia na fafata litratu siha ni “machule
ginen dinanche na litratu siha” yan ha klama na “et
mas na’fanungo’” na huegu gi metkao.

Gi sampapa’ i tituly, i tampen i kahon ilek-fa,”Po’lo
i Amerikanu siha ya u mana‘annok hafa mohon
u macho’gue kumu manggaige gi Batkon Geran
Espanot.” Pues, kumeke'ilek-fia ayu na i mapeden
i Espafot risutton i linachen taotao siha.

/

Rhode Island Game Company
Katton, lulok, yan inemprentan pappet, 1898
Rinikohen Emilio Cueto



Kulot na Litratu nu i Gera Cuba

| Geran 1898 ha ukupa un lugat gi kotturan
finahan Espafa, lao i ginaige-fia menos matungo’fa
ki giya Estados Unidos. Gi entalo’ 1900 yan 1920,
i kompanian Catalan Chocolate E. Juncosa ha
na’saonao cromos, pat mikulot na litratu siha, gi i
kanden-fiha chukulati kumu planu para u fantinenta
i manhoben na manfafahan siha.

Manyotte un imahen mangganna na Espafa,
i inatattiyen trentai sais na manumiruyi na tatheta
prumisesenta litraton ginannan i militat Espafnot
gi mina‘tres na Geran Cuba para Indepiendente
(1895-98) yan i Geran 1898. | mambises, pat i
rebetden Cuban, mana’fanannok kumu disendenten
Afrikanu, ni” umatisa i linihan-fiha i Espafiot nu un
independiente na repupblikan Attelong.

| Chocolate E. Juncosa

Kromulitugrafiha siha, 1900-20
Espesiat na Rinikohi siha, Liberian Betde,
Unibetsedat Intetnasionat Florida



Rebolusionarion Filipinu siha

Gi 1892, si Andres Bonifacio tumutuhon i Katipunan
giya Manila despues di ha na'fandania’ i sibit taotao
ufisina yan attista siha para u ma kontra i Espanot.
Mo'na gi finakpo’ Agosto 1896, mit put mit na lalahi
yan famalao’an manlisto para u fanatma kontra
Espafia. Annai i manenfotma ha sangani i Espafot
put i Katipunan, matutuhon i kinentran aturidat.

Gi tinaftaf 1897, i Rebolusion Philippines pumoddong
sa’ put i dibision siha gi halom i Katipunan.

Maskeseha i Kombension Tejeros ma‘otganisa
gi Matso 22, 1897, i diniseha para u na‘fanunu i
pattida siha, a los uttimos si Emilio Aguinaldo ha igi
si Bonifacio, ya i tumattitiyi gui’ ma bota para u ma
tulaika i Katipunan para un Gobietnon Rebolusion.
Mapuno' si Bonifacio gi Mayu 10, 1897. Mo’na guihi
na sakkan, si Aguinaldo yan i sumopopotta maritira
siha ginen Probinsian Cavite para i sen chagu’ na
lugat Biak-na-Bato gi Probisian Bulacan. Guihi, si
Aguinaldo manfitma kontratan pas yan i Espafot
annai ha aksepta petdén, 800,000 na pesetas
Espariot, yan i promesan rifotman Espariot. Guini,
ha poposa gui’ si Aguinaldo yan i sumupopotta
durante i madipotta-fia gi iya Hong Kong (1897-98).

Ti ma’identifika na attista
Kopian litratu ginen c. 1898
Kottesian i Archivo de Indias

Yininga’ i kinahat dinifende giya
Noveleta, hihot kontra Cavite
Nuevo yan Dalahican, hinatsa ni
taotao rebolusion gi Tollai Noveleta

Gi Agosto 1896, i Rebolusion Filipinas kontra
Espaia matutuhon. Maskeseha manmamadesi
ayu siha i manmumu gi papa’ Andrés Bonficio gi
iya Manila, i Filipinu guatu gi sanhaya lamaolek
bidan-fiha. | sendalon Emilio Aguinaldo masustieni i
siudat Kawit, gi Probinsian Cavite, sanhayan Manila,
yan kontodu i siudat Noveleta.

Mientras tanto, si Ramon Blanco, i gobietnon
Espafiot i Filipinas guihi na tiempo, tinane” umotganisa
i mit siha na sendalon Espafiot ni mana’fanmatto put
para u na'metgot i tropa-fa, ni’ tumunok i kinantida
gi menos di siette mit taotao. Gi Nubembre 7, 1896,

i Espafiot ma tutuhuni un inatakan dopble mafama
kumu i Batayan Binakayan-Dalahican, kontra todu
i dos Cavite el Viejo yan Noveleta.

Este na mapa, un yininga’ i planon dinifende
fina'tinas as Aguinaldo, uma’annok i saddok gi Cavite
Nuevo yan Dalahican. | fuetsan Aguinaldo gumanna
i primet siknifikante na biktoria kontra bente dos
mit na sendalon Espafot ni’ mandinirihi as Blanco.
| Batayan Binakayan-Dalahican umestablesi si
Aguinaldo kumu i ma’‘gas i rebolusion.

Ti ma’identifika na attista
Kopian mapa ginen 1897
Kottesian Archivo General de Indias



Si José Rizal
1861-1896

| médikon mata yan i tituge’ as José Rizal i
chumalani i Mubimenton Propaganda gi iya Filipinas,
ni’ matutuhon gi 1880 tantos. Si Rizal and otro na
manmenhalom na Filipinu siha ma konsutta mina’
disisiette siklo na dokumento siha put para u mas ma
komprende i tiempo antes di Espafiot na relihon yan
historian Filipinu. Este na para-Filipinu na kampafria
i propositu-Aa i para u na’'marekoknisa kabales i
Filipinas kumu independente na probinsian Espaia,
ni’ mannana’i atte, ideha, yan ma’‘gas siha.

| mubimento pinat masusedi gi iya Espana ya
dinira asta i taftaf gi 1890 tantos, lao impottante
gi rinesiste kontra i inatan-fiha i aturidat Espafot
nu i Filipinu kumu “manmayammak tribu,” ni
ti mangapas para maisa na ginebietno, yan ti
mansupiriot na rasa.

Gi 1887, si Rizal ha pupblika Noli me tangere
(Pacha yu’ munga), annai ha kritisisisa i gobietnon
Espafiot yan i manbaba na ufisiales relihdn. Nuebi
anos despues, mapuno’ ni Espafot put rebolusion,
kuentos traision, yan nifiangon.

Si Juan Luna fuma'tinas este na pinenta kumu onra
para i amigu-fia yan kon ginefli’e' nu i minatatnga-na.

Si Juan Luna (1857-1899)
Lafa gi lona, 1891
Rinikohen Luis Antonio yan Cecile Gutierrez



Gi iya Filipinas—Un Tinigong Tokcha’
Tropan Estados Unidos

Moderatu na estimasion i finatai geran
Filipinu siha i kinantida 250 mit. Lao, asta pa‘go,
i kinantida na finatai i Geran Filipinas-Amerikanu
makontinuha madebati put ti sufisiente i kabales
na dokumento. | tinailayen gera gof annok guini.
Este na pinenta numa‘a’annok sendalon Estados
Unidos manmanunugong hulo’ gi ekso’ yan ma
papaki i paken-filha mientras sendalon Filipinu
mamopoddong gi yamo’nana. Mientras i litratu
ha fufunas i tinaotao Filipinu gi makarikatura i
fason-niha, i “Lalahi gi Asut” i Estados Unidos
mana’fana’annok kumu manbaliente na gereru.

| inareklan i pusision-iiha i taotaogues gi litratu
ha na'a’annok palu gi imahen chinatli’e’ rasa ni
mana’setbe gi mina’ bente nuebi na siklo. Gi yahululo’,
gi i ekso’, sendalon a’paka’ siha manfayi i tinancho’
yan pinaken-fiha ni atmas-fiha. Gi yapapapa’,
manmamadesi i Filipinu.

Si Frederic Remington, ni” macho’cho’ kumu un
attista-ripotteru gi iya Kuba durante Ineru 1897 yan
taftaf gi fanomnakan 1898, taya’ na malak i Filipinas.

Si Frederic Remington (1861-1909)

Lana gi lona, 1899

Sentron Historian Militat, Dibision Muséo,
U.S. Army



Si Apolinario Mabini
1864-1903

Un abugao yan planehante, si Apolinario
Mabini sen impottante estaba gi ligat yan
konstitusiéon na plinanehan i rebolusionario na
gobietnon Emilio Aguinaldo. Si Mabini umaliansa
fine’na yan si José Rizal, ni" gurupu-fa i La Liga
Filipina (inetnon Filipinu) umabansa i tinilaikan
adumidide’ na rinifotman yan tai- piniligru.

Lao, antes di 1897, matto si Mabini para u
supotte i Rebolusion Filipinas, ya gi 1898, guiya
unu gi mas hihot na konseheron Aguinaldo.

Manhongge si Mabini na solamente un metgot,
mana’sentro na gobietnon nasionat sinipotte ni figo
na tropa sifia gumanna inindependente, ya munga
gui’ numegosio yan i Estados Unidos. Después di
i finatai-fia gi pesten kélera gi 1903, masilebra si
Mabini kumu un ma‘gas nasionalismon Filipinu,
ya i entieru-fa unu gi i mas dangkolo ni’ mali‘e’
ni Filipinu.

Guini na litratu ni’ machule’ despues di i finatai,
as Fabian de la Rosa y Cueto, buente mafa’tinas
put para u matutuhon gurupon manakhelo’ na
nasionalistan Filipinu siha gi duranten i fine’nana
na sakkan siha gi i tiempon koloniat i Estados
Unidos. Mafietbe i linitratu kumu ramienta gi
este na empenu.

/

Si Fabian de la Rosa y Cueto (1869-1937)
Lafa gi lona, 1911
Librerian Nasionat i Filipinas



Si Emilio Aguinaldo
1869-1964

Después di i dinirihi-fia nu i Rebolusion Filipinas
(1896-97), si Emilio Aguinaldo ha fitma i makanna’
mumu gi Disembre 14, 1897, manaksepta
despensasion, 800 mit na pesetas Espafiot
(didide’ ha’ mas di 5 mit pesos gi 2023 tenga),
yan i promesan refotman Espafot. Madipotta gi iya
Hong Kong, ha bira gui’ tatte Cavite gi Mayu 19,
1898, gi un sahyan marinon Estados Unidos.

Gi Hunio 12, 1898, si Aguinaldo yan i
sumupopotta ma diklara i Filipinas na estadon
independente, ldo i Estados Unidos munga siha
na u ma rekoknisa i independenten i nuebu na
repupblika. Kumatma i ansias asta ki matutuhon i
Geran Filipinas-Amerikanu gi Fibreru 4, 1899.

Ti apmam magacha’ ya makonne’ si
Aguinaldo, ya gi Abrit 19, 1901, ha na’huyong
un proklamasién para i Filipinu siha na para u
ma aksepta i Estados Unidos kumu i nuebu na
aturidat koloniat. Lao, i fuetsan rebetde siha
ni” manmumumu gi iya Batangas yan Laguna
kumontinuha, taiguihi ha” ayu siha i manmumumu
gi Muslim na islas Mindanao yan Sulu. Si Aguinaldo
despues guma’chong yan i fuetsan Hapones gi
duranten i Mina’ Dos na Geran Mundo ya ha ayudayi
umespanta i Estados Unidos huyong gi Filipinas.

Ti ma'identifika na litratista
Inemprenta gi yelatin plata, 1901
Historia Nebraska



Insurgent Congress Hall, Malolos,
Probinsian Bulacan, Islan Luzon.
Si Aguinaldo gi i Siya gi i Pisu

| lugat este na litratu i Gima’yu’os Barasoain gi
iya Malolos, Bulacan. Matungo’ kumu “Gima’yu’os
i Malolos”, mana’setbe kumu i residensia, ufisina
yan i fondon opirasion Emilio Aguinaldo. Guihi, ha
tutuhon i fine’na na konggreson Filipinu, | Konggreson
Malalos, gi Septembre 1898. | membron i gurupu
siha manmakonne’ ginen i taotao ni’ sumupopotte si
Aguinaldo gi Talo’ na Luzon, pues ti ayu na dinanna’ i
umannok i enteru isla siha.

| Kontratan Paris mafitma gi Disembre 10, 1898,
ya Espafa ha bende i Filipinas para i Estados Unidos
put 20 miyon pesos kumu patten i apas (kanna’ 720
miyon pesos pa‘go). Si Aguinaldo ha na’hanao si
Felipe Agoncillo yan si Juan Luna kumu riprisentante
para i negosion kontrata ni’ para u kumple i
Geran 1898, lao i Estados Unidos ti ha rekoknisa i
diplomatikon Filipinu siha. Ha iknora i kontrata, si
Aguinaldo ha po’lo todu i atension-ia gi mafule’
pudet. Gi prinesidente-ia, i Konggreson Malolos
umestapblisa i Fine’na na Repupblikan Filipinas gi
Ineru 22, 1899— sais simana despues di i finitman i
Kontratan Paris.

Ti ma’identifika na attista

Kopian litratu ginen 1898

Kottesian Muséon Nasionat Historian Amerikanu,
Enstetusion Smithsonian



Si Felipe Agoncillo
1859-1941

Gi Agosto 7, 1898, si Emilio Aguinaldo ha angokko
un abugao Filipinu as Felipe Agoncillo para u hanao
para Washington, D.C., yan para u gaipatte gi
negosion pas enkuenta di i Repupblikan Filipinas.
Lao, i ufisinan Presidente William McKinley munga
siha na u ma saluda si Agoncillo put rasén na ti ha
ripresesenta un lehitimu na gobietno.

Si Agoncillo humanao batko guatu gi iya Paris,
annai ha diseha na para u fanali’e’ yan i komisiona
siha ni” munegogosiu i kontrata, lao ma richasa ta’lo.
Gi Disembre 12, 1898, si Agoncillo ha na’huyong i
ofisiat na protestan i Repupblika ni kontrata, mangge”.

Hu afitma...i hinago’ i solemne na dikldrasion

chine’gue ni afamao William McKinley...na, gi

humdnao gumera, ti giniha gui’ ni hdfa na intension
inaomentan teritoriu, lao ayu ha’...i opbligasion

muna’fanlibren manchiniget na taotao, yan i

diniseha para u proklama i naturat na direchon

aotoridat i nasion siha ni” manmasotta ginen i

yigon Esparia.

Si Félix Resurreccion Hidalgo (1855-1913)
Lafa gi lona, 1899

National Fine Arts Collections of the National
Museum of the Philippines



Modelon Estados Unidos 1898
Paken Jorgensen

Mientras manggaige gi iya Filipinas, sendalon
i U.S. Army guaha na biahi ma kanta un kanta
ni’ koru-na, “Na’fansibilisao ni’ Krag.” | paken
Krag-Jorgensen, yan i ma’‘gas yan tai‘asu na
famaki-na, i mas modetno na paki ni” mana’sesetbe
ni militat Estados Unidos gi i Geran 1898. Maseha
na’manman na atmas, debi ha’ di u ma na’despasio i
mabalaye-fa, put kannai. Kumeke'ilek-fa este na gof
propio para finu yan manancho’ maolek na pinaki.
Put kontrario, i Espafot yan i Filipina siha mana’setbe
i dinisefian-Aliman na paken Mauser, ni’ sifa ha'’
mabalayi gi sanhilo’ i sahguan bala ni’ stripper clip,
i manera ni’ chaddekfa yan libianuna.

Dinisefiu as Ole. H. ]. Krag (1837-1916)
Paki, 1898

Muséon Nasionat Historian Amerikanu,
Enstetusion Smithsonian



Kris yan Bainan Hayu

| sapblen kris ginen Islan Mindanao yan i
atkipelagon Sulu. Gi 1903, si Kapitan John |. Pershing
manrikohi infotmasion ginen kuarentai ochu na
suttan yan datu siha gi Hagoi Lanao gi iya Mindanao.
Annai guaha giya este siha na manma’gas munga
siha na para u fanmanna’i infotmasion, si Pershing ha
chalani kareran kastigu kontra siha, kontodu unu ni’
manmapuno’ siento yan bente na membron i gima’

i suttan Bacolod. Unu gi sendalu ni” mafetbe gi
papa’ Pershing, si George C. Shaw, humakot este na
atmas gi 1903. Ha na’i si Shaw este na kris guatu gi
Enstetusion Smithsonian gi 1922.

Ti ma’identifika na attista

Plata yan matfet, i finakpo’ 1800 tantos

Rinikohen George Shaw, Dipattamenton
Antropolohia, Muséon Nasionat Historian Naturat,
Enstetusion Smithsonian



Petision gi Bandan Petmanente na
Gobietno para i Islan Guahan

Gi Disembre 17, 1901, i CHamoru, pat i
Natibu na taotao i Islas Marianas, tanto Guahan,
ma petisiona Konggresu para i direchu put u
fanmama’tinas un ripresentante na gobietno ni’
u tinahgue i atminestrasion i U.S. Navy. | petision
ha eksprepresa i inangokko gi Estados Unidos lao
ha proklaklama na gailinachi i gobietnon marinu.
Ha gagagao i petision i fotmasion un kumision
para u ma estudia i nisisidat i taotao Guam ya u
ma’estapblisa instetusion siha ya u aya yan “i kualidat
Amerikanu.” 1 Konggreson U.S., lao, ma iknora i
petision. Siette mas na petision mana‘fanhalom—gi
1917, 1925, 1933, 1936, 1947, 1949, yan 1950. Asta i
Agosto diha 1, 1950, annai si Harry Truman ha fitma
i Lai Otganikon Guam, na i gubetnamenton sibit
tumahgue i gobietnon naval.

Kopian dokumento ginen 1901
Kottesian i Famo'’luyan Tinige’ Nasionat yan
Atminestrasion Rekot, Washington, D.C.



Si Atanasio Taitano Perez
1874-1950

Unu si Atanasio Taitano Perez gi i trentai-dos na
manfitma petision ni’ annok gi este na galeria. Put
macho’cho’ kumu taotao ufisina yan intetpiti para
i temporariu na gubetnon U.S. gi 1899, kahulo’ gi
“associate justice”, un ga’chong na hues, gi Kotten
Inapelan Guam gi 1916, entre otro siha na pusision.
Si Perez ha usa i inempottanten-fa gi pupbliku para u
hongga i malago’-ia para i futuron politikon Guam.

Gi 1925, duranten i binisitan i membro siha gi
Gima’ Riprisentanten U.S., ha sangan si Perez:

| CHamoru siha ni ti mansiudadanu ni manaotao

sanhiyong—magadhet na manaitano’.... Hu diseha

na i Konggresu u mali’e’ na dinanche na u masostieni

i agradesimenton-mdmi ya u ma na’metgot i

inangokkon-mami ya in fanmana’i nu i titulu ni’

bai in na‘gquaguan gi yahululo’ i pumalu: Siudaddanon

Estados Unidos siha.

Matai si Perez gi Abrit diha 23, 1950, nos kuantos
meses ha’ antes di u fitma si Presidente Truman i Lai
Otganikon Guam, ni’ umestapblisa i gubetnamenton
sibit ya mannina‘fan siudadanon U.S. i CHamoru siha.

Ti ma'identifika na litratista

Kopian litratu ginen c. 1900

Kottesian i Richard F. Taitano Micronesian
Area Research Center



Si Atsobispo Placide Louis Chapelle
1842-1905

Gi 1899, ha apunta i Vatican si Atsobispo Placide
Louis Chapelle kumu diligao apostéliku para u hago'
i direchu yan i guinahan i Gima’'yu’os Katéliku giya
Puerto Rico, Cuba, Philippines, yan Guam.

Para i adminestradot teritoriat U.S. siha,
suménmakkat para u ma cho’gue i siparasion i
gima’yu’os yan i estadu gi tinaotao siha ni’ ma
eksperensia esta siklo put siklo na aturidat Katoliku.
Si Kapitan Richard P. Leary, i fine’na na ufisiat
gubetnon marinu, fuma'‘tinas i disision yinaoyao ni’
para u mana’suha gupot rilihosu siha gi pupbliku
ya u fanmadipotta i mamale’ Espafot siha. Ha
protesta si Atsobispo Chapelle, i rasén muna’ na
| otden Leary siha kumontra i linilok rilihon ni’
nina’en i Konstitusion U.S. Alos uttemos, si Mayét
Henerat Elwell S. Otis ha apunta si Mayo6t Henerat
Joseph Wheeler para u eksamina i kondision giya
Guam. Mientras i ripot Wheeler ti humuyong
gi finatton-fiha tatte i mamale’ Espanot siha, i
tahguen Leary, si Seaton Schroeder, muna’na’lo
tatte i ginepten pupbliku siha.

Ti ma'identifika na attista

Lafa gi lona, ti matungo’ i fecha

Ufisinan Dokumento yan Rekot siha, Atchidiosesen
New Orleans



Si Pale’ Jose Torres Palomo
1836-1919

Mafafiagu giya Guam, si Jose Torres Palomo
ma’eduka gi Siminarion San Carlos giya Cebu, giya
Philippines, yan ma‘otdena pale’ Katéliku gi 1859.
Impottante na riprisentanten i taotao Guam, guiya i
fine’na na Pale’ CHamoru gi Katéliku. Ma’agang nu i
taotao tano’ Pale’ Enko’, ya guaha estao-fia gi ginihan
i asunton taotao tano!, ni’ ha faboreresi dinanche
na ginibetna. Suménmaolek umadingan gi sais na
lengguahi siha, i che’cho’-fia kumu diplomatiku para
Guam gi duranten i matransferen aturidat koloniat
ginen Espafa para Estados Unidos. Ha entrodusi
si William Edwin Safford, i primet na tenienten
gubetnon Guam, gi i manak’kilo, i manggai‘estao
mestisu siha (taotao ni* mandisendenten Espariot yan
i Taotao Tano’) giya Hagatfa, ya ha ayuda si Safford
fuma’tinas un diksionarion CHamoru.

Gi mina’singkuenta na kompleafios i pumale’-ia
si Palomo, fina’na’an as Santo Papa Pius X Papal
Chamberlain para i che’cho’-fa ni’ u mantiene
i hinenggen Katéliku Guam, ni’ makontra nu i
atminestrasion U.S. Humuyong na guiya i fine'na
na pale’ Chamoru para u risibi i onra.

Ti ma'identifika na litratista

Kopian litratu, ti matungo’ i fecha
Kottesian Richard F. Taitano Micronesian
Area Collection Research Center



GOVERNMENT HOUSE.

AGANA, GUAM, August 25, 1899,

Henerat na Otden Numiru 4 ginen as
Henerat Leary

Kumu i gubetnon marinon Guam, si Kapitan
Richard P. Leary (malitratu gi ti chagogo’) mangge’
bente-unu na otden militat siha ni’ dipotsi para
u ribaha i aturidat Espafiot Guam. Guaha giya siha
humanhan i kotturan i taotao tano’. Put ihemplo, gi
Agosto diha 25,1899, ha na’huyong si Leary Otden
Henerat Numiru 4, ni" prumohihibi maseha hafa na
fina'gupot gi hiyong i ligan i Gima'yu’os gi ha’anen
gupot Katdliku yan ha na’papara i kostumbren di‘ariu
ni” madandan kampana.

Gi otro na aksion yinaoyao, ha na’suha i
manetehnan na mamale’ Espafiot sa’ ma konsiente
i sumagan i lahi yan i palao’an gi mismo guma’
gi hiyong matrimoniu yan lokkue” manmanliles
famagu’on gi entre siha. | ayudante-fa, si Teniente
William Edwin Safford (ni” lepblo-fia annok gi uriya),
kumontra si Leary gi dinilalak-fia nu i mamale’ siha.

Singko na otden Leary siha ma sangan i prubleman
disiplina gi entre i marineru yan ‘marines’ U.S. siha
ni’ manmapo’lo Guam, ni’ sumasaonao bulacheria gi
halom pupblku, inatakan sibit siha, dinestrosu, yan i
inabandonan pueston cho’cho’ sin aturisasion.

Si Kapitan Richard P. Leary (1842-1901)

Kopian dokumento ginen 1900

Kottesian Espesiat na Rinikohen Dokumento yan
Pine’lon rekot siha,

Liberian Nimitz, U.S. Naval Academy



PROCLAMATION

OF GUAM

Proklamasion para i Mafiasaga Guam

Yan este na proklamasion 1899, si Kapitan Richard
P. Leary (malitrdtu gi lahihot na banda) umestapblisa
I minanehan i gubetnamenton U.S. nu Guam, ha
emfisisisa i sinaparan guma’yu’os yan estadu yan
kontodu i manosge gi aturidat U.S. Makombense
gui’ na ti mangapas i taotao Guam para u ma
gubetnan maisa siha, sigi ha” umatdet i siriosu-fa
si Leary gi gine’hilo’-ha Guam.

Annai ha hungok i ti kinapas-ia si Leary nu i
gine’hen militat, si Mayot Henerat Elwell S. Otis,
engkatgao guihi nu i kampana giya Philippines,
ha na’hanao si Mayo6t Henerat Joseph Wheeler para
u imbestiga i kondision Guam. Gi duranten i binisitan
Wheeler, si Pale’ Jose Torres Palomo (malitratu gi
lahihot na bdnda) chumo’gue un petision para
u ma’‘apunta si Teniente William Edwin Safford
(ni’ gaige ha’ i lepblo-fia na annok gi lahihot na banda)
para gubetno. Enlugat di guiya, si Komandante
Seaton Schroeder tumahgue si Leary gi Hulio 1900.

Si Kapitan Richard P. Leary (1842-1901)
Tinta gi pappet, 1899

Rinikohen Espesiat yan Famo’luyan Tinige’,
Liberian Nimitz, U.S. Naval Academy



Si Kapitan Richard P. Leary
1842-1901

Kanna' ha’ ochu meses desde ki ha chule’ i
Estados Unidos Guam ya ma mantiene ginen i
Espafiot, i gubietno-fia umatahgue entre ayu siha
i manangokkuyon gi Espafia yan ayu i manatahgue
manmacho’cho’ yan un listan U.S. na kapitan marinu
siha. Annai si Kapitan Richard Leary gi USS Yosemite
matto gi Agosto diha 7, 1899, guiya humuyong
i fine’na na ufisiat na gobietnon marinon Guam.

Magraduha si Leary gi 1864 ginen i United States
Naval Academy. Kumu gubetnon Guam, si Leary
manna’i bente-unu na otden militat siha (annok gi
Iahihot na bdnda). Este siha na otden resutton i
imbestigasion ginen i manma’gas-ia ufisiat siha,
unu ni’ ha sangan na “i etden siha put i rilihon
ni” makonsedera kumu minasa’pet yan tai minaolek
para meggaifia na taotao.” Makpo’ i ma‘apuntan
Leary gi Hulio 1900.

Ti ma'identifika na attista

Litratu, ti matungo’ i fecha

Rinikohen Espesiat yan Famo’luyan Tinige’,
Liberian Nimitz, U.S. Naval Academy

| Manggai’setbe na Tinanom gi
Islan Guam

Si Teniente William Edwin Safford ayudanten
Kapitan Richard P. Leary, i gubetnon marinon
Guam. Gi duranten i sakkan-na Guam, si Safford, un
etnélogu, umatan i isla yan i pa‘a’-ia siha. Put giniha
gi asunton i taotao tano’, ha faisen i ga’chong-ia si
Pale’ Jose Torres Palomo (malitratu gi lahihot na bédnda).

Ha pupblika si Safford i fine’na na lepblon Englés
gi fino’ CHamoru, ni’ magopte si Pale’ Palomo.
| The Useful Plants of the Island of Guam, annok
guini, ha kubre i historian CHamoru yan kottura yan
kontodu i estudion tinanom. Mo’na mas, si Safford
mafetbe kumu kurado6t gi National Herbarium giya
Washington D.C.

Si William Edwin Safford (1859-1926)
Ufisinan Inemprentan Gubietno,
Washington, D.C., 1905

Liberia yan Famo’luyan Tinige’ Smithsonian



| Isla-ta yan i Taotao-fia Siha i
Mali’e™-ria nu i Kamara yan Lapes

Este i mago6ftungo’ na dos-patte na lepblo mabende
kasi kuatro mit na kopia siha. | propésitu-ia i para u
madpa huyong yan u afitma i nuebu na imperiu ya
u na’fampdyon i manmananaitai U.S. nu i “nuebu
na propiedat siha”. Puerto Rico, Hawai’i, Philippines,
yan Guam. | pupblikasion ha sangan i islan Samoa
siha, ni” mana‘fandaniia’ ni Estados Unidos ayu siha
i manggaige gi sankattan distansian lanyitut 171 na
gradu gi 1899. | mana’dania’ i fotografihan gualo’ yan
litratu yan emfotmasion yan sinedda’ militat U.S. siha,
| Isla-ta Siha rumiprisenta i mankoloniat na taotao siha
kumu “otro siha” ni’ numisisita fina’'na’guen politiku
ginen i Estados Unidos.

Si Jose de Olivares
N. D. Thompson Publishing Company, 1899
Rinikohen Dr. Laura Katzman



| Mankonkistadot siha
(Culebra Cut, Kannat Panama)

Gi 1903, annai si Theodore Roosevelt gume’hilulu’i
i negosiu siha, i nuebu na nasion Panama numa’i i
Estados Unidos i tano’ para i mapruponi na kannat.
Gi inachetton-ia nu i Tasen Atlantiku yan Pasifiku siha,
i Kannat Panama umasigura i fuetsan tasi.

| dinirihen-U.S. na kinahat para i $352 miyon na
planu (gi kasi $11 biyon pa’go) matutuhon gi 1904,
annai i manmachocho’cho’ ni” mangginen i Islas
Carribean yan otro tano’ siha matutuhon malapbla
huyong siento miyon na metron kibikon acho’ yan
odda’. Este na pinenta a’annok un seksion gi nuebi
miyas na initot ni" mafa’tinas gi Sabanan Culebra yan
annok i manmachocho’cho’ siha, palan mangguaddok
ni’ mansini‘on bapot, yan un tren, yan kontodu
lokkue” makinan manyammak acho’ siha.

Mas ki 5,600 na lina’la” manmalingu gi duranten
i kinahat i kannat antes di u fonhayan gi 1914.
| humuyong na Canal Zone muna’guaha dibision
gi halom i Repupblikan Panama, ya i empleao i
kannat ha’, i militat U.S., yan i familian-fiiha sifa
mafaga guihi. Ha trata i Estados Unidos i Kannat
Panama na lugat kumu ti sumaonao na teritoriu
asta i 1979.

Si Jonas Lie (1880-1940)

Lafa gi lona, 1913

| Muséon Metropulitdnu nu Atte;
George A. Hearn Fund, 1914



“Numiron Inagurasion,”
Harper’s Weekly

Gi Matso diha 4, 1901, i ha’anen i sigundo na
ma’inagurasion-fia si Presidente William McKinley,
| Harper’s Weekly mapupblika un nina’huyong ni’
guaha attikulu siha put i serimonias yan silebrasion
siha. | tampen sanme’na yumayama i tema siha ni’
sesso umannok gi fine’na na tetminu-ia presidente
si McKinley—planu para numegosiu yan i sanhiyong
nasion siha yan i minamta’ industria. | renkon siha
fumafata kuatro na patang sefat historiku ni’
rumipresesenta i tano’ siha na i mafiaonao gi
Geran 1898: i Philippines, Cuba, “Puerto Rico”
yan “Hawaii,” yan i ti mana’saonao Guam.

Un asentadu na dakngas agila ha uriyéyayi i
U.S. Capitol nu i pappa-fia. | kaka’guas-fia umakihom
kuatro na agaga’ flecha siha, simbulon gera, yan
i kuatro na isla siha ni’ manmariprisenta. Mafila’ i
Capitol nu un finafila’” amariyu gi santatte, simbulon
konsagrasion Washington, D.C. nu i che’cho-ia
gi asunton nasionat yan intetnasionat siha. Button
fakterian industria siha yan mand’asu na chimineha
siha umadotna i sampappa’ gi kompusision.
| humuyong na riprisentasion fuetsan imperiu
yan industria umentrodusi un nuebu na pusision
gi mundo para i Estados Unidos.

Ti ma'identifika na attista

Tampen sanme’nan i Harper’s Weekly,
Matso diha 4, 1901

Rinikohen i Gima’ Ripresentanten U.S. siha

Komisiona siha ginen Cuba,
I Philippines, yan Puerto Rico,
giya Washington D.C.

Riprisentante siha ginen Espafia yan Estados
Unidos fumitma i Kontratan Paris gi Disembre diha
10, 1898, ni’ muna’fakpo’ i Geran 1898. | taotao
ni’ i futuron-Aiha manhinanhan ti manprisente
gi negosiu siha. Lao, antes di u apreba i Senadu i
Kontrata gi Fibreru diha 6, 1899, i komisiona siha
ginen Cuba, Philippines, yan Puerto Rico manhanao
asta Washington D.C., para u ma dimanda na u
fafaonao gi kinalamten. Mientras ma dokumenta
ni’ gaseta siha este na sinisedi siha, hassan na
mariferi i binisitan-fiha gi kuentan historiku.

Este na grupon pinenta siha ha dokumementa i
biahen-fiha para i kapitat. Manmatata’chong desde
akague asta agapa’ si Ramon Villalon Sanchez
(1864-1938), ginen Cuba; si Felipe Agoncillo
(1859-1941), ginen Philippines; yan si Eugenio
Maria de Hostos (1839-1903) yan si José Julio
Henna (1848-1924), todu i dos ginen Puerto Rico.
Manotohge gi santatte, i mina’tres ginen i agapa’,
i Filipinu na attista si Juan Luna (1857-1899).
| aspirasion-fiiha para u fanmaninfotma kritikat
na disision siha, lao, manmachomma’.

Ti ma'identifika na litratista

Kopian litratu ginen 1899

Kottesian Eugenio Maria de Hostos yan Eugenio
Carlos de Hostos na Pappet, Dibision Dokumento
siha, Liberian Konggresu, Washington, D.C.

Si Raina Lili'uokalani
1838-1917/

Despues di i pineddong i kinahulo’ i
manmansupopotte gi 1896, si Raina Lili'uokalani
ha kumple ochu meses gi ma‘arestan guma’ gi
Palasyon ‘lolani antes di ma muebi gui’ para un
sigundo na lokasion, i Washington Place. Mana'i
minalulok na u hanao gi entre i islan O’ahu gi
Fibreru diha 6, 1897. Despues ha kumple bente unu
meses gi i singko-afiu na sentensia, ma‘asi’i gui’
gi kabales nu i konsehon eksekutibon Repupblika.
Ti apmam humanao si Lili'uokalani gi nos kuantos
na hinanao para Washington, D.C., ha diseseha na
u fanenggancha supotte para u estapblisa dinuebu
i gobietno-na.

Gi 1908, si Raina Lili'uokalani humanao ta’lo para
i kapitat U.S. ya annok gi me’nan Gima’ Kumitén
Klinama siha ya manggagao na i Tano’ Korona
siha giya Hawai’i u fanmana’na’lo tatte giya guiya.
Ha sasangan na este siha na tano’, ni” manmachule’
nu i gubetnamenton U.S., estaba nina’fanrisisibi
gui’ salappe’ $50,000 gi sakkan, manggagao
lokkue’ $200,000 kumu reparasion. Lao, ma’puni
i inapela-na.

Este na litratu machule’ gi Harris & Ewing Studio
giya Washington, D.C., ni" matungo’-ha kumu i
manlitratratu nu i manakhelo’ siha na taotao tano’.

Harris & Ewing Studio (aktibu gi 1905-1977)
Inemprentan yelatin plata, c. 1908

Galerian Nasionat Litratu, Enstetusion Smithsonian;
nina’en Aileen Conkey



| Kada Sakkan na Mensahen
Theodore Roosevelt para i
Konggresu gi 1904 (Roosevelt
Corollary gi i Doktrinan Monroe)

Kumu i mina’ bente-sais na presidenten
Estados Unidos, si Theodore Roosevelt uniku i
pusision-ia gi tinilaikan i Estados Unidos asta
un pudet mundo. Gi 1904—quihi ha’ na sakkan
annai i gubetnamento-nia tumutuhon i kinahat i
Kannat Panama—manoppe gi i asunton inestotban
Europeo gi Repupblikan Dominican nu i nina’huyong
i “Roosevelt Corollary para i Doktrinan Monroe.”
Este na proklamasion rumibisa i ti mimimu
na lengguahen i 1823 na Doktrinan Monroe,
ni’ klumama na i Amerika siha na tano’ kumu i
sagan aturidat i U.S. sin masangan hafa taimanu.
| Roosevelt Corollary sumu‘on i direchu para u
fanentalo’” magahet. Gi manmofo’na na dekada
siha gi mina’bente na siklo, ha preba i Corollary i
inisan fuetsan militat U.S. giya Cuba, i Repupblikan
Dominican, Haiti, Nicaragua, Panama yan otro siha
na tano’ kosa ki u fansafu i dinanfia’ i hinasso yan
ikonomihan este siha na tano’ yan Estados Unidos.

Si Theodore Roosevelt (1858-1919)

Kopian dokumento ginen 1904

Kottesian i Famo’luyan Tinige’ Nasionat yan
Atminestrasion Rekot, Washington, D.C.



Si Theodore Roosevelt
1858-1919

Despues di i mapuno’ Presidente William McKinley
gi 1901, ensigidas humalom si Bisepresidente
Theodore Roosevelt gi pueston komandante gi hefi.
Mientras i liheslatura yan atminestradot koloniat
siha ma’estapblisa i gine’hen i sanhiyong siha na
tano’, si Roosevelt yan i atminestrasion-fia ma
adilanta mo’na i ginannan i Geran 1898. Ma asigura
i minanehan U.S. nu i asunton Cuban siha gi 1901
ya madiklara i finakpo’ i Geran Filipinas-Amerikanu
gi 1902. Gi pinisision-fia nu i Estados Unidos gi talo’
i kometsio yan fuetsan mundo, i atminestrasion
Roosevelt kumonsigi i kinahat i Kannat Panama.

Taftaf gi 1903, si John Singer Sargent humanao
ginen Boston para u penta i ufisiat na litraton
Roosevelt. | tinaipasensian i presidente muna’mappot
si Sargent. Gi un huntan pinenta, suette ha’ si Sargent
annai ha sodda’ i fotmasion gi annai maolilek para
u mapenta-ia, guihi ha’ annai inatalaki gui’ nu i
dilikao na Roosevelt gi gua’ot mientras kumekeha
put taimanu ti sifia ha fa’tinas i attista i disision-fa.
| riniprisenta-fa si Sargent ni linekka’-Aa si Roosevelt,
annai ha gugu’ot i “newel-post”, i mas fedda’ gi
estaka siha, i gua’ot, ha na'a’annok i gaimina‘gas,
listo yan fitme na kostumbren-Aa.

Si John Singer Sargent (1856-1925)
Lana gi lona, 1903
Rinikohen Gima’ A'paka’



| Banderan Estados Unidos ni
Mahatsa giya Las Cabezas de
San Juan, Puerto Rico, Agosto 1898

| mana’tunok-na i banderan Espafnot yan
i mahatsan i banderan U.S. un seremonian
propiedat, ni” muna’a’annok i hinanao guatu
gi aturidat U.S. Estegue’ i mas klaru na simbolon
i dumangkolon terituriat U.S. Este na bandera
rikuetdon ayu na seremonias.

| simana siha ni’ umuriyayi i mahatme-fia
Puerto Rico, mahatsa este na bandera ni militat
U.S. gi Las Cabezas de San Juan gima’kandet gi
notte yan sumankattan na siudan Fajardo. Yan i
kuarentai-kuatro na estreyas ni’ rumiprisesenta
i kuanto na estados giuihi na tiempo, i bandera
muna’makuestiona kao hunggan pat ahe’ Puerto
Rico yan otro siha na tano’ ni’ manggaige gi pappa’
ayu i mismo bandera u alos uttemos fanhuyong
estadu gi i inetnon.

Gi Abrit diha 2, 1900, annai ha hahasso i man
“nuebu na guinaha siha,” i senadot Wisconsin si John C.
Spooner mamaisen, “Kao ha tattiyi i Konstitusion i
bandera?” Este na hinasso suménimpottante gi Insulat
na Kaosa siha gi Kotten Takhelo” annai ha difina i
Estados Unidos hafa taimanu para macho’que-ia i
mannuebu na teritoriu siha.

Ti ma'identifika i fuma’tinas
Magagu, c. 1898
| Robert von Stolberg de Acosta Foundation



Kontrata entre i Estados Unidos yan i
Repupblikan Cuba ni’ Sasaonao i
Areklamento siha ni Dumitifina i Futuru
na Relasion-Niha siha ni’ Gaige gi
Akton Konggresu ni’ Ma‘apreba gi
Matso diha 2, 1901 (I Inamenden Platt)

Gi Abrit 1898, guaha na mampolitiku U.S.
siha, gi linihan-fAiha na i gera kontra Espafa u
mafa’instrumento para minamta’ tano’,
muna’pusipble i Inamenden Teller. Kompromisu
este ginen i gubetnamenton U.S. na ti u makonsigi i
mana’danfia’ Cuba despues di gera, put ma respeta i
minalago’-fiha para independiente. Tres afnos halom
gi okupasion gubetnamenton militat U.S. giya Cuba,
i U.S Sikretarian Gera si Elihu Root muna’huyong
i Inamenden Platt para u mantieni pudet gi isla.

Prinisenta gi Konggresu nu as Senadot Orville H.
Platt, i inamende numa’i i Estados Unidos direchu
para u fanentalo’ gi asunton Cuba siha. Inasigura
lokkue’ para i U.S. i abilidat para u fanatkila tano’
giya Cuba para estasion katbon yan marinu. Maseha
masénprotesta nu i Cuban siha, i Inamenden Platt
maprisenta gi konbension konstitusionat Cuban
kumu kondision para i finakpo’ i inikupan militat U.S.

Si Elihu Root (1845-1937)

Si Orville H. Platt (1827-1905)

Kopian dokumento ni” ma’aprueba gi
Matso diha 2, 1901

Kottesian i Famo’luyan Tinige’ Nasionat yan
Atminestrasion Rekot, Washington, D.C.



| Akton Jones-Shafroth Nina’huyong
i mina’ 64 na Konggreson Estados
Unidos, ni Finitma as Presidente Wilson

| politiku siha as William A. Jones yan John
Shafroth chumagi pumasa i manmapruponi
para lai ni’ u inekstende siniudadanon U.S. gi
residenten Puerto Rico siha. Lao, i manmama‘titinas
lai manma’afiao na u mafa’modelu este para
nina’en direchu pat pribilehu giya Philippines.
Manabisa na “ti manmalago’ ham na bai in
entrega i sibilisasion-mami,” gi 1901, i planon i
Pattidan Demokratu umalok: “I Filipinu...ti sifia
na u fandipendente sin u hinanhan i hinanao i
gubetnamento-ta.” Lao, gi 1914, i mana’funhayan
i Kannat Panama yan i inenggancha para Geran
Mundo 1 muna’ mas gaibali Puerto Rico.

| Akton Jones-Shafroth finitma as Presidente
Woodrow Wilson gi Matso diha 2, 1917,
muna‘fansiudadanu i Puerto Rican siha. Lao ha
kontinua i presidenten U.S. umapunta i pueston
politiku siha, kontodu i gobietno, para Puerto
Rico—ya ha resetba i fuetsa para u fanfiega lai ni’
mapasa nu i liheslaturan i tano’.

Si William Atkinson Jones (1849-1918)

Si John F. Shafroth (1854-1922)

Kinopian dokumento ginen 1917

Kottesian i Famo’luyan Tinige’ Nasionat yan
Atminestrasion Rekot, Washington, D.C.

Si John Marshall Harlan
1833-1911

Si John Marshall Harlan, un difensot direchon sibit,
guiya ha’ ti humo'’ye i “sahnge lao achaigua” na
kaosa Plessy v. Fergurson (1896), ni’ ha proklama na
ti ligat i nina’sahngen rasa. La’apmam, gi 1901, ti ha
ho’ye si Harlan gi Downes v. Bidwell, ni” tumulaika i
direksion i futuron lai teritoriat U.S. Gi este na kaosa,
i mayoria gi Kotten Takhelo” ma disidi na i aduanan
kometsio gi Akton Foraker na konstitusionat sa’
taigue Puerto Rico “giya Estados Unidos”, ya pues
makonsidera kumu “tano’ sanhiyong gi hinasson
lugat i tano”.” Alos uttemos ma disikna Puerto Rico
“ti mana’saonao” na teritoriu, nuebu ha’ na fina’tinas
ligat ginen i Kotte na ti u aplikao ensegidas i
Konstitusion para i teritoriu.

Gi un inatattiyen gigigu na kaosa siha, ni" matungo
kumu i Insular Cases, pat i kaosan isla siha, este i
nuebu na lai teritoriat ma’ekstende asta Philippines
yan Guam. | Downes v. Bidwell ha kontinuha gumaige
gi et mas empottante na aturidat i kaosan i Kotten
Takhelo’ ni’ sasanao lai teritoriat U.S.

/

Si Charles D. Mosher (1829-1897)

Inemprentan platan d‘apaka’ chada’, c. 1880
Galerian Nasionat Litratu, Enstetusion Smithsonian;
rigalon Ben Shneiderman



| Nuebu na Klas Uncle Sam gi Atten i
Ginibetnan-Maisa

Despues di i finakpo’ i Geran 1898, guaha
ti manseguru hafa taimanu Puerto Rico, i
Philippines, Hawai’i yan Guam u mana’faiaonao gi
i Estados Unidos. Mientras guaha na manpolitiku
mansénmalago’ na u ma estapblisa hinanao kometsio
gi nuebu na teritoriu siha, otro siha manma’a’fiao nu i
dinanfa’ tano’ ni masagagayi ni’ taotagues difirentes
klasen rasa, lengguahi, yan kottura siha. Mamumuyi
nu todu ayu siha i pumetsisigi i inimentan i nasion
na debi di u katga i Estados Unidos i “minasa’pet i
mana’paka’” ni’ inidukan-fiiha nu otro siha gi
“I atten ginibetnan-maisa.”

Este siha na ti manyo’ase’ na upifion umannok
guini gi sanme’na na tampen i nina’huyong Harper’s
Weekly. Gi este na yininga’, si Uncle Sam i solamente
na amko’ gi halom un kuatton eskuela, ldo i nuebu
na teritoriu siha manmayunga’ kumu famagu’on.

Si William Allen Rogers (1854-1931)
Mediotonu gi pappet

Harper’s Weekly, Agosto 27, 1898
Rinikohen petsonat



Rough Riders Roosevelt

| Geran 1898 yan i tatatte na Geran
Filipinas-Amerikanu i fine’nana na minimon U.S.
ni” mafa’mubi. | Edison Manufacturing Company
yan i American Mutoscope & Biograph Company
muna’huyong i mubi siha gi iya Orange, New |ersey.
Guaha na mubi siha mafaonao i magahet na
machule’-fa i sinisedi siha giya Estados Unidos,
Cuba, yan Philippines, i pumalu macho’que kumu
ineyak bataya pat annai manmamatcha i sendalu
siha. Gi taiguini na kaosa nu este na mubi, ni’ ha
riprisenta i Rough Riders Theodore Roosevelt annai
manmanunugong guatu gi i kamara.

| “"Rough Riders” na fina’na’an mana’i i First U.S.
Volunteer Cavalry, ni’ lumi’e' mimu giya Cuba qgi
papa’ i dinirihen Roosevelt. | gasetan Estados Unidos
siha manmangge’ put i patten-fiiha gi bataya siha
gi Las Guasimas yan San Juan Hill gi sankattan
Kuba, muna’fitme i faman-niha entre i pupblikon
Estados Unidos.

American Mutoscope and

Biography Company (aktibu 1895-1916)

Fium Attelong-yan-&'paka’, 1898

Dinira: 25 segundos

Matiriat i Sagan dokumento yan rekot siha ginen i
rinikohen | Liberian Konggresu, Washington, D.C.



